
ՀԱՄԱՌՈՏ ԱՄՓՈՓԱԳԻՐ 

1. ԾՐԱԳՐԻ ՆԱԽԱՊԱՏՄՈՒԹՅՈՒՆ 

Սույն հայտն իրենից ներկայացնում է բնապահապանական և սոցիալական 

ազդեցությունների նախնական գնահատման հայտ, որի պատվիրատու է հանդիսանում 

“Հայաստանի տարածքային զարգացման հիմնադրամ” ՋՏ  ԾԻՄ (պայմանագիր՝ N ISMP/NCB/CW-

21/003)։ 

«Հայաստանի տարածքային զարգացման հիմնադրամ» ՋՏ ԾԻՄ-ի պատվերով և «Ոռոգման 
համակարգերի արդիականացման ծրագրի» շրջանակներում, «ՀԳՇՆ» ՍՊԸ-ի կողմից 
իրականացվել են «Կոտայք և Գեղարքունիք  ՋՕԸ-երի սպասարկման տարածքների ոռոգման 
համակարգերի վերականգնում/կառուցում»  օբյեկտների նախագծային աշխատանքները: Այդ 
օբյեկտներից մեկը հանդիսանում է Լանջաղբյուրի №1 ջրամբարի մոտեցնող ջրանցքը: 

Ծրագրի նպատակն է վերականգնել ամբողջ երկարությամբ ջրանցքը բարելավելու համար 
ջրամատակարարման և ջրահեռացման համակարգերի ուղղված աշխատանքները։ 

Ծրագրի շրջանակներում կիրականացվի ջրանցքի վերականգնում, վերանորոգում և 

ընդլայնում։ 

Սույն հայտը վերաբերում է Գեղարքունիքի մարզի Գավառ համայնքի Լանջաղբյուրի №1 

ջրամբարի վերականգնմանն ուղղված աշխատանքների մանրամասներին, որի պատրաստման 

համար հիմք են հանդիսացել շրջակա միջավայրի վրա ազդեցության գնահատումը 

կանոնակարգող ՀՀ իրավական և կառուցվածքային ուսումնասիրությունները, ինչպես նաև 

ծրագրի իրականացման տարածքներ դաշտային այցերը և բնապահպանական ելակետային 

տվյալների հավաքագրումը:  

  

2. ՇՐՋԱԿԱ ՄԻՋԱՎԱՅՐԻ ՎՐԱ ԱԶԴԵՑՈՒԹՅԱՆ ԳՆԱՀԱՏՄԱՆ ՄՈՏԵՑՈՒՄՆԵՐՆ ՈՒ 
ՄԵԹՈԴԱԲԱՆՈՒԹՅՈՒՆԸ  

Շրջակա միջավայրի վրա ազդեցության գնահատման նպատակն է բացահայտել 
նախատեսվող գործունեության իրականացման ընթացքում կանխատեսվող բնապահպանական 
ազդեցությունները (շրջակա միջավայրը աղտոտող վնասակար նյութեր, թափոններ և այլ 
գործոններ), վերլուծել ու գնահատել դրանք, ցույց տալ, որ հնարավոր բացասական 
ազդեցությունների կանխարգելման, չեզոքացման և/կամ նվազեցման համար նախատեսված են 
անհրաժեշտ միջոցառումները: Գնահատման նպատակն է նաև նույնականացնել հնարավոր 
սոցիալական ազդեցությունները և օգուտները: 

Սույն հայտի պատրաստման համար օգտագործվել են հետևյալ տեղեկատվական 
աղբյուրները.  

- նախատեսվող գործունեության աշխատանքային նախագիծը և դրա իրականացման 
համար հիմք հանդիսացող փաստաթղթերը, 

- նախատեսվող գործունեության տարածք դաշտային այցերի ընթացքում 
հավաքագրված տվյալներն ու տեղեկատվությունը, 

- տվյալ տարածքի վերաբերյալ վերլուծությունները, քարտեզները, լուսանկարները: 
Գործունեության շրջակա միջավայրի վրա ազդեցության բացահայտման և գնահատման 

նպատակով իրականացվել են հետևյալ աշխատանքները.  
- աշխատանքային նախագծի հիման վրա նախատեսվող գործունեության շրջակա 

միջավայրի վրա ազդեցության վերաբերյալ հայտի մշակում, 

- շրջակա միջավայրի վրա տվյալ գործունեության ազդեցության վերաբերյալ 
հանրային քննարկումների անցկացում: 
 

3. ՔԱՂԱՔԱԿԱՆՈՒԹՅՈՒՆ, ԻՐԱՎԱԿԱՆ և ԻՆՍՏԻՏՈՒՑԻՈՆԱԼ ՀԻՄՔԵՐ 

3.1. Շրջակա միջավայրի վրա ազդեցության գնահատմանն ու կառավարմանն առնչվող 
ՀՀ օրենսդրություն 

Շրջակա միջավայրի վրա ազդեցության գնահատման և փորձաքննության մասին 
օրենսդրությունը բաղկացած է ՀՀ սահմանադրությունից, Հայաստանի Հանրապետության 
մասնակցությամբ միջազգային պայմանագրերից, «Շրջակա միջավայրի վրա ազդեցության 
գնահատման և փորձաքննության մասին» ՀՀ օրենքից և նրանից բխող ենթաօրենսդրական 
ակտերից, ինչպես նաև իրավական այլ ակտերից:  

1995թ. ընդունվեց ՀՀ Սահամանդրությունը, որի 10-րդ հոդվածը սահմանում է պետության 
պատասխանատվությունը շրջակա միջավայրի պահպանության և վերարտադրության, բնական 
պաշարների բանական օգտագործման վերաբերյալ: 

 2015թ. ընդունվեց ՀՀ Սամանադրությունը 2005թ. փոփոխություններով, որի 12-րդ հոդվածը 
սահմանում է   պետության խթանումը և յուրաքանչյուրի պարտավորությունը շրջակա 
միջավայրի պահպանության և կայուն զարգացման վերաբերյալ:  

 
Շրջակա միջավայրի վրա ազդեցության գնահատման համակարգը ՀՀ-ում կառավարվում է 

«Շրջակա միջավայրի վրա ազդեցության գնահատման և փորձաքննության մասին» ՀՀ օրենքով 
(2014թ., վերջին փոփոխությունը 2023թ.): Սույն օրենքը կարգավորում է Հայաստանի 
Հանրապետությունում ռազմավարական էկոլոգիական գնահատման, շրջակա միջավայրի վրա 
ազդեցության գնահատման, անդրսահմանային ազդեցության գնահատման, շրջակա միջավայրի 
վրա ազդեցության պետական փորձաքննության, հանրության ծանուցման, հանրային լսումների 
իրականացման, պետական փորձաքննական եզրակացության տրամադրման, ուժը կորցնելու, 
շրջակա միջավայրի վրա ազդեցության գնահատման, փորձաքննության եւ նախատեսվող 
գործունեության իրականացման գործընթացներում նախաձեռնողների իրավունքների ու 
պարտականությունների  հետ կապված հարաբերությունները: 

Շրջակա միջավայրի պահպանությունն ու բնական ռեսուրսների օգտագործումը 
կարգավորող գործող օրենսդրական դաշտը ներառում է նաև բազմաթիվ իրավական ակտեր: ՀՀ 
Կառավարության որոշումները բնապահպանական օրենքների գործողության հիմնական 
իրավական լծակներն են: Ոլորտը կարգավորվում է նաև ՀՀ նախագահի, վարչապետի և 
նախարարների որոշումներով և հրամաններով: 

Աղյուսակ 1-ում հակիրճ ներկայացվում են այն օրենքների հիմնադրույթները, որոնք 
առնչվում են ՋևՋ համակարգերի վերականգնման ծրագրի հետ:  

Հայաստանի Հանրապետությունը ստորագրել և վավերացրել է նաև շրջակա միջավայրի 
պահպանությանը վերաբերող մի շարք միջազգային կոնվենցիաներ և արձանագրություններ, 
որոնք ներկայացված են աղյուսակ 2-ում: Ընդգծվածներն ամենաշատն են առնչվում սույն 
նախագծի ազդեցության գնահատման (ՇՄԱԳ) հետ: 

Սույն հայտը մշակվել է ՀՀ համապատասխան օրենսդրության ու նորմատիվային ակտերի 
(աղյուսակ 1), ինչպես նաև միջազգային համաձայնագրերով ստանձնած ՀՀ 
պարտավորությունների (աղյուսակ 2) համաձայն: Հաշվետվության մեջ հաշվի են առնվել նաև 

շինարարական ոլորտը կարգավորող մի շարք օրենքներ և ենթաօրենսդրական ակտեր, որոնք 
սահմանում են շինարարական նորմերն ու չափանիշները (СНиП-եր): 

Շրջակա միջավայրի պահպանության վերաբերյալ այլ օրենքների դրույթներ ևս հաշվի են 
առնվել սույն հաշվետվության գնահատման ժամանակ: Դրանք առնչվում են բնապահպանական 
հատուկ պահպանվող տարածքներին, մթնոլորտային օդի պահպանությանը, մշակութային և 
պատմության հուշարձաններին, բուսական և կենդանական աշխարհին, ջրային ռեսուրսների 
պահպանությանը, թափոնների կառավարմանը, աշխատողների աշխատանքային 
անվտանգության և սանիտարահիգիենիկ պայմանների ապահովմանը:  

Նախատեսվող աշխատանքների իրականացման ընթացքում առաջացող հնարավոր 
ազդեցությունները կկանխարգելվեն և/կամ կնվազեցվեն շրջակա միջավայրի ազդեցությունը 
մեղմացնող միջոցառումների ժամանակին և ճիշտ իրականացման արդյունքում, որոնք 
հետագայում մանրամասն ներկայացված են ՇՄԿՊ-ում:  

Նախնական գնահատման հայտը ներառում է ծրագրի իրականացման տարբեր փուլերում 
(շինարարություն, շահագործում) հնարավոր ազդեցությունները շրջակա միջավայրի, ինչպես 
նաև բնակչության տարբեր խավերի վրա: 

Աղյուսակ 1. Հայաստանի Հանրապետության շրջակա միջավայրի պահպանության ոլորտի օրենսդրություն 

No. Անվանում Կարգավորման ոլորտը 
1.  «Շրջակա միջավայրի վրա 

ազդեցության գնահատման և 
փորձաքննության մասին» ՀՀ 
օրենքը (2014թ., վերջին 
փոփոխությունը՝ 2023թ.) 
 

«Շրջակա միջավայրի վրա ազդեցության գնահատման և փորձաքննության մասին» ՀՀ օրենքը բաղկացած է ՀՀ-ում 
տարբեր բնույթի ծրագրերի և գործունեությունների համար ՇՄԱԳ-ի գործընթացի հիմնական քայլերից: Օրենքով 
սահմանվում են ընդհանուր իրավական, տնտեսական և կազմակերպական սկզբունքներ, որոնք նախատեսված են 
տարբեր ծրագրերի և ճյուղային զարգացման “հայեցակարգերի” պարտադիր անցկացվող ՇՄԱԳ-ի իրականացման և 
փորձագիտական եզրակացության տրման համար:  
Որևէ տարածքի «հատուկ կարգավիճակը» նույնպես շրջակա միջավայրի վրա ազդեցության ուսումնասիրության 
անհրաժեշտություն է առաջացնում: Օրենքը հստակեցնում է ծանուցման, փաստաթղթավորման, հանրային 
խորհրդատվությունների և բողոքարկման ընթացակարգերը: 

2.  «Բնության հատուկ պահպանվող 
տարածքների մասին» ՀՀ օրենք 
(2006) 

Սույն օրենքը կարգավորում է Հայաստանի Հանրապետության բնության հատուկ պահպանվող տարածքների` որպես 
բնապահպանական, տնտեսական, սոցիալական, գիտական, կրթական, պատմամշակութային, գեղագիտական, 
առողջապահական, ռեկրեացիոն արժեք ներկայացնող էկոհամակարգերի, բնության համալիրների ու առանձին 
օբյեկտների բնականոն զարգացման, վերականգնման, պահպանության, վերարտադրության և օգտագործման 
պետական քաղաքականության իրավական հիմունքները: 
Սահմանում է հատուկ պահպանվող տարածքները, ինչպես նաև դրանց կառավարման ընթացակարգերը: Նախատեսում 
է հատուկ տարածքների որոշման և դրանք ղեկավարելու գործընթացները: Առանձնացվում է ՀՀ Պահպանվող 
հողատարածքների չորս տեսակ՝ պետական արգելոցներ, պետական պահուստավորման հողեր, ազգային պարկեր, 
բնական հուշարձաններ: 

3.  «Պատմության և մշակույթի 
անշարժ հուշարձանների ու 
պատմական միջավայրի 
պահպանության և օգտագործման 
մասին» ՀՀ օրենք (1998) 

Իրավական և քաղաքականության հիմքեր է ստեղծում ՀՀ տարածքում պատմամշակութային անշարժ հուշարձանների, 
պատմական միջավայրի պահպանության և օգտագործման համար ու կանոնակարգում է պահպանության և 
օգտագործման իրավահարաբերությունները: 
Օրենքի 15-րդ հոդվածը ներկայացնում է հուշարձանների բացահայտման և պետական գրանցման ընթացակարգերը, 
դրանց շուրջ պահպանման գոտիների գնահատման և պատմամշակութային արգելոցների ստեղծման ընթացակարգերը: 
22-րդ հոդվածը պահանջում է նախքան հուշարձաններ պարունակող հողատարածքներում շինարարական, 
գյուղատնտեսական և այլ տիպի գործունեություն իրականացնելը ստանալ լիազորված մարմնի (Պատմական և 
մշակութային հուշարձանների պահպանության գործակալություն) հավանությունը: 

4.  ՀՀ օրենք «Բուսական աշխարհի 
մասին» (1999), ՀՀ օրենք 
«Կենդանական աշխարհի մասին» 
(2000) 
 

Հիմնանպատակը բուսական/կենդանական աշխարհի և կենսաբազմազանության պահպանության ապահովումն է, 
սահմանվում է ՀՀ բույսերի և կենդանիների պահպանության, պաշտպանության, օգտագործման, վերարտադրության և 
կառավարման, ինչպես նաև կենսաբազմազանության վրա մարդկանց գործունեության ազդեցությունը կարգավորելու 
քաղաքականություն, սահմանում է նաև տեսակների` մասնավորապես էնդեմիկ և վտանգված տեսակների, 
մոնիթորինգի և գնահատման ընթացակարգերը: 

5.   «Մթնոլորտային օդի 
պահպանության մասին» ՀՀ օրենք ( 
1994թ., վերջին փոփոխությունը՝ 
2022թ.)  

Սույն օրենքը կարգավորում է` 
1) մթնոլորտային օդի պահպանության իրավական եւ կազմակերպական հիմքերը` ուղղված մթնոլորտային օդի որակի 
պահպանությանը. 
2) մարդու առողջության եւ շրջակա միջավայրի համար բարենպաստ մթնոլորտային օդի որակի ապահովման 
նպատակով` մթնոլորտային օդի պահպանության բնագավառում  հասարակական հարաբերությունները: 



 8 

 

No. Անվանում Կարգավորման ոլորտը 
 

6.  «ՀՀ հողային օրենսգիրք» (2001) 
  

Սահմանում է պետական, այդ թվում` տարբեր նպատակային նշանակության (գյուղատնտեսական, շինարարական, 
արդյունաբերական և այլ նպատակներով) հողերի օգտագործման դրույթները, ներառյալ էներգետիկայի, ջրային 
տնտեսության (ջրամատակարարում, ջրահեռացում, պոմպակայաններ, ջրամբարներ և այլն) և այլ նպատակներով 
հատկացվող հողերի օգտագործման հիմնադրույթները: 
Օրենսգիրքը սահմանում է հատուկ պահպանվող հողատարածքները, ինչպես նաև անտառածածկ, ջրածածկ և 
պահուստային հողերը: Այն նաև սահմանում է հողերի պահպանությանն ուղղված միջոցառումները, ինչպես նաև հողի 
նկատմամբ պետական մարմինների, տեղական ինքնակառավարման մարմինների և քաղաքացիների ունեցած 
իրավունքները: 
Ջրային հողեր են համարվում ջրային օբյեկտներով` գետերով, բնական և արհեստական ջրամբարներով, լճերով 
զբաղեցված, ինչպես նաև ջրային օբյեկտների օգտագործման և պահպանության համար անհրաժեշտ 
հիդրոտեխնիկական, ջրատնտեսային և այլ օբյեկտների համար առանձնացված տարածքները: 

7.  «Հողի օգտագործման և 
պահպանման վերահսկողության 
մասին» ՀՀ օրենքը (2008թ) 

Նախատեսում է ՀՀ հողերի պահպանության և արդյունավետ օգտագործման խնդիրներն ու ձևերը, սահմանում է 
հողային օրենսդրության և կառույցների նկատմամբ վերահսկողություն, հողերի օգտագործումն ու պահպանությունը 
հսկող մարմինների իրավունքներն ու պարտականությունները: Օրենքի գործողությունը տարածվում է ՀՀ Հողային 
Ֆոնդի բոլոր հողերի վրա` անկախ նպատակից, սեփականության ձևից և/կամ օգտագործման իրավունքից: 

8.  

«Ընդերքի մասին ՀՀ օրենսգիրք» 
(2011) 

Սույն օրենսգրքով սահմանվում են Հայաստանի Հանրապետության տարածքում ընդերքօգտագործման սկզբունքներն ու 
կարգը, կարգավորվում են ընդերքօգտագործման թափոնների կառավարման և վերամշակման ընդերքն օգտագործելիս 
բնությունը և շրջակա միջավայրը վնասակար ազդեցություններից պաշտպանության, աշխատանքների կատարման 
անվտանգության ապահովման, ինչպես նաև ընդերքօգտագործման ընթացքում պետության և անձանց իրավունքների և 
օրինական շահերի պաշտպանության հետ կապված հարաբերությունները: Ի թիվս այլ հարցերի, սահմանում է 
հանքային ռեսուրսների և ստորգետնյա ջրերի օգտագործման և պահպանության հիմնական դրույթները, ներառյալ` 
ստորգետնյա ջրային ռեսուրսների սանիտարական պահպանության գոտիները: 

9.  «ՀՀ ջրային օրենսգիրք» (2002) 
 

Հիմնական նպատակն է երկրի ջրային ռեսուրսների պահպանության, ջրային ռեսուրսների արդյունավետ 
կառավարման միջոցով քաղաքացիների և տնտեսության կարիքների բավարարման և ապագա սերունդների համար 
ջրային ռեսուրսների պահպանման համար իրավական հիմքերի ապահովումը: Անդրադառնում է հետևյալ առանցքային 
խնդիրներին` պետական և տեղական ինքնակառավարման մարմինների և հասարակության պարտավորությունների 
սահմանում, ջրի ազգային քաղաքականության և ջրի ազգային ծրագրի մշակում, պետական ջրային կադաստրի և 
մոնիթորինգի համակարգի ստեղծում, հանրության համար համապատասխան տեղեկատվության մատչելիության 
ապահովում, ջրային ռեսուրսների և ջրային համակարգերի օգտագործման թույլտվություն տրամադրող համակարգերի 
ստեղծում, անդրսահմանային ջրային ռեսուրսների օգտագործում, ջրի որակի չափանիշների սահմանում, 
հիդրոլոգիական կառուցվածքների շահագործման անվտանգության խնդիրներ, ջրային ռեսուրսների պահպանություն 
և պետական վերահսկողություն: 
2002 թ. Ջրային օրենսգրքի ընդունումը մի շարք կանոնակարգերի և ընթացակարգերի ընդունման անհրաժեշտություն 
առաջացրեց, այդ թվում` թույլվությունների տրամադրման ընթացակարգեր, սանիտարական ելքեր, ցամաքուրդային 
ջրի օգտագործում, ջրային ռեսուրսների այլընտրանքային հաշվառում, անդրսահմանային ջրային ռեսուրսների 
վերաբերյալ տեղեկատվության մատչելիություն, ձկնաբուծության նպատակներով ջրօգտագործում, ստորգետնյա 

No. Անվանում Կարգավորման ոլորտը 
ջրային ռեսուրսների պահպանություն, պետական ջրային կադաստրում փաստաթղթերի գրանցում, հանրության 
տեղեկացվածություն և Ջրային ռեսուրսների կառավարման գործակալության կողմից մշակված փաստաթղթերի 
հրապարակում, ինչպես նաև ջրային ոլորտին և բնապահպանական խնդիրներին առնչվող այլ ուղեցույցներ և 
նորմատիվ փաստաթղթեր: 

10.  «Թափոնների մասին» ՀՀ օրենք 
(2004) 
 

Սահմանում է թափոնների հավաքման, փոխադրման, պահման, մշակման, օգտահանման, ինչպես նաև շրջակա 
միջավայրի և մարդու առողջության վրա թափոններից առաջացող բացասական ազդեցությունների կանխարգելման 
հետ կապված իրավական եւ տնտեսական հիմքերը: Օրենքով  սահմանում են նաև ոլորտի պետական լիազորված 
մարմինների իրավասությունները: Մարդու առողջության և շրջակա միջավայրի պահպանության ու թափոնների 
ծավալների նվազեցման նպատակով թափոնների գործածության մեջ ներգրավված իրավաբանական անձանց և անհատ 
ձեռնարկատերերի համար սահմանվում են թափոնների տեղադրման սահմանաքանակներ: 

11.  ՀՀ օրենք «Ջրի ազգային 
քաղաքականության 
հիմնադրույթների մասին» (2005) 
 

Սահմանում է Հայաստանի Հանրապետության ջրային ռեսուրսների և ջրային համակարգերի պահպանության, 
ռազմավարական կառավարման և օգտագործման երկարաժամկետ զարգացման հայեցակարգը: Այն հստակեցնում է 
երկրի ջրային ոլորտի համապարփակ կառավարման և պլանավորման առանցքային սկզբունքները` սահմանելով 
առաջնահերթ խնդիրներն ու մոտեցումները: 

12.  ՀՀ օրենք «Բնապահպանական 
վերահսկողության մասին» (2005) 
 

Կարգավորում է Հայաստանի Հանրապետությունում բնապահպանական օրենսդրության իրականացման նկատմամբ 
վերահսկողության կազմակերպման ու իրականացման հետ կապված հարցերը և սահմանում ՀՀ բնապահպանական 
օրենսդրության նորմերի իրականացման նկատմամբ վերահսկողության առանձնահատկությունների, 
համապատասխան ընթացակարգերի, պայմանների, դրանց հետ կապված հարաբերությունների, ինչպես նաև 
բնապահպանական վերահսկողության իրավական և տնտեսական հիմքերը: 

13.  «ՀՀ Անտառային օրենսգիրք»(2005)  Սույն օրենսգիրքը կարգավորում է Հայաստանի Հանրապետության անտառների և անտառային հողերի կայուն 
կառավարման` պահպանության, պաշտպանության, վերականգնման, անտառապատման և արդյունավետ 
օգտագործման, ինչպես նաև անտառների հաշվառման, մոնիթորինգի, վերահսկողության և անտառային հողերի հետ 
կապված հարաբերությունները: 

14.  ՀՀ օրենք «Ջրի ազգային ծրագրի 
մասին» (2006) 
 

Հիմնական նպատակն է սահմանել Ջրային օրենսգրքով, Ջրի ազգային քաղաքականությամբ և Ծրագրով սահմանված 
հիմնական նպատակներին և խնդիրներին հասնելու համար նախատեսված կարճաժամկետ (մինչև 2010), 
միջնաժամկետ (2010-2015) և երկարաժամկետ (2015-2021) միջոցառումները: Օրենքը նախատեսում է հետևյալ 
առանցքային միջոցառումների իրականացումը. 
- միջոցառումների մշակում, որոնց նպատակն է ազգային ջրային պաշարի, ռազմավարական ջրային պաշարի, 

օգտագործելի ջրային ռեսուրսների սահմանումը և ազգային ջրային պաշարի ավելացումն ու պահպանությունը, 
ջրային համակարգերի դասակարգումը, պետական նշանակության ջրային համակարգերի չափանիշների 
սահմանումը, 

- ջրի պահանջարկի և առաջարկի գնահատում, 
- ջրային ռեսուրսների կուտակման/պահուստավորման, բաշխման և օգտագործման ռազմավարության մշակում: 

Աղյուսակ 2. ՀՀ կողմից ստորագրված և/կամ վավերացված բնապահպանական 
կոնվենցիաներ և արձանագրություններ 

 Կոնվենցիայի կամ արձանագրության անվանումը և վայրը Ստորագրվել է Վավերացվել է 

1.  
«Միջազգային կարևորության խոնավ տարածքների մասին, հատկապես որպես 
ջրաթռչունների բնակավայր» կոնվենցիա (Ռամսար, 1971թ.) 

1993 
վավերացված է 
ԽՍՀՄ կողմից 

2.  Կենսաբազմազանության մասին կոնվենցիա (Ռիո-դե-Ժանեյրո, 1992) 1992 31/03/1993 

3.  
Կենսաբանական անվտանգության մասին Կարթագենյան արձանագրություն 
(Կարթագենա, 2000) 

2000 15/03/2004 

4.  
Կլիմայի փոփոխության մասին ՄԱԿ-ի շրջանակային կոնվենցիան (Նյու Յորք, 
1992) 

1992 29/03/1993 

5.  Կիոտոյի արձանագրություն (Կիոտո, 1997)  27/12/2002 

6.  
Մեծ հեռավորությունների վրա օդի անդրսահմանային աղտոտվածության 
մասին կոնվենցիա (Ժնև, 1979) 

 14/05/1996 

7.  

«Անդրսահմանային ենթատեքստում շրջակա միջավայրի վրա ազդեցության 
գնահատման մասին» կոնվենցիա (Էսպո, 1991) 

 14/05/1996 

«Ռազմավարական էկոլոգիական գնահատման մասին» արձանագրություն 
(Կիև, 2003) 

21/05/2003  

8.  

Արդյունաբերական վթարների անդրսահմանային ազդեցությունների մասին 
կոնվենցիա (Հելսինկի, 1992)  

 14/05/1996 

Անդրսահմանային ջրերի վրա արդյունաբերական վթարների 
անդրսահմանային ներգործության արդյունքում պատճառած վնասի համար 
քաղաքացիական պատասխանատվության և փոխհատուցման մասին 
արձանագրություն (Կիև, 2003) 

21/05/2003  

9.  Անապատացման դեմ պայքարի մասին ՄԱԿ-ի կոնվենցիա (Փարիզ,1994) 1994 1997 

10.  
«Վտանգավոր թափոնների անդրսահմանային տեղափոխման և 
դրանց հեռացման նկատմամբ հսկողություն սահմանելու մասին» ՄԱԿ-ի 
կոնվենցիա (Բազել, 1989) 

 
26/03/1999 

 

11.  
Օզոնային շերտի պահպանության մասին կոնվենցիա (Վիեննա,1985)  28/04/1999 
Օզոնային շերտը քայքայող նյութերի մասին Մոնրեալի արձանագրություն 
(Մոնրեալ, 1987) 

 
28/04/1999 

12.  

ՄԱԿ ԵՏՀ «Շրջակա միջավայրի հարցերի առնչությամբ տեղեկատվության 
հասանելիության, որոշումնեի ընդունելու գործընթացին հասարակության 
մասնակցության և արդարադատության մատչելիության մասին» կոնվենցիա 
(Օրհուս, 1998թ.) 

1998 
 

14/05/2001 

13.  
ՄԱԿ-ի «Միջազգային առևտրում առանձին վտանգավոր քիմիական նյութերի և 
պեստիցիդների վերաբերյալ նախնական հիմնավորված համաձայնության 
ընթացակարգի կիրառման մասին» կոնվենցիա (Ռոտերդամ, 1998թ.) 

1998 22/10/2003 

14.  
«Միջազգային լճերի և անդրսահմանային ջրահոսքերի պահպանության և 
օգտագործման մասին» կոնվենցիա (Հելսինկի, 1992) 

1999  

«Ջրի և առողջության մասին» արձանագրություն (1999) 17/06/1999  
15.  «Կայուն օրգանական աղտոտիչների մասին» կոնվենցիա (Ստոկհոլմ, 2001) 23/05/2001 22/10/2003 
16.  “Կայուն օրգանական աղտոտիչների մասին” արձանագրություն 14/12/1998  

17.  
«Շրջակա միջավայրի փոխակերպման տեխնիկական միջոցների ռազմական 
կամ այլ կարգի թշնամական օգտագործումը արգելելու մասին» կոնվենցիա 
(Ժնև, 1976թ.) 

 04/12/2001 

18.  Լանդշաֆտների եվրոպական կոնվենցիա (Ֆլորենս, 2000) 14/05/2003 23/03/2004 

19.  
«Համաշխարհային մշակութային և բնական ժառանգության պահպանության 
մասին» կոնվենցիա (Փարիզ, 1972թ.) 

 22/06/1993 

20.  
Վայրի բնության և բնական միջավայրի պահպանության մասին Եվրոպայի 
կոնվենցիա (Բեռն, 1979)  

13/03/2006  

21.  
Հնագիտական ժառանգության պահպանության մասին եվրոպական 
կոնվենցիա 

18/06/2005  

22.  Ոչ նյութական մշակութային ժառանգությն մասին կոնվենցիա   20/03/2006 

23.  
Ոչնչացման վտանգի տակ գտնվող վայրի կենդանական և բուսական աշխարհի 
տեսակների տարածման վայրերում միջազգային առևտրի մասին կոնվենցիա  

1973 27/11/2010 

24.  Ծանր մետաղների վերաբերյալ արձանագրություն 14/12/1998  

25.  
Աղտոտիչների արտանետման և տեղափոխման ռեգիստրների մասին 
արձանագրություն (Կիև 2003) 

21/05/2003  

http://www.nature-ic.am/res/pdfs/projects/CP/TNC/Conventions/14.Convention_Prohibition_military_environmental_modification.pdf
http://www.nature-ic.am/res/pdfs/projects/CP/TNC/Conventions/14.Convention_Prohibition_military_environmental_modification.pdf
http://www.nature-ic.am/res/pdfs/projects/CP/TNC/Conventions/14.Convention_Prohibition_military_environmental_modification.pdf
http://www.nature-ic.am/res/pdfs/projects/CP/TNC/Conventions/16_Landscape_convention.pdf
http://www.nature-ic.am/res/pdfs/projects/CP/TNC/Conventions/15_Protection_cultural&nature_heritage.pdf
http://www.nature-ic.am/res/pdfs/projects/CP/TNC/Conventions/15_Protection_cultural&nature_heritage.pdf

4. ԲՆԱՊԱՀՊԱՆԱԿԱՆ ԵԼԱԿԵՏԱՅԻՆ ՊԱՅՄԱՆՆԵՐ 

4.1. Բնակավայրերի աշխարհագրական դիրքը և կլիմայական պայմանները 

Բնապահպանական պայմանների վերաբերյալ տվյալները հիմնված են բնապահպանական 
նախնական զննության և աշխատանքային նախագծի իրականացման փուլում անցկացված 
ուսումնասիրությունների արդյունքների վրա:  

4.2. Տարածքի համառոտ նկարագիրը 
Ուսումնասիրվող տարածքը գտնվում է Գեղարքունիքի մարզի Լանջաղբյուր գյուղի 

համայնքային հողերի տարածքում:  Գտնվում է ծովի մակարդակից 2050 մ բարձրության 
վրա։  Լանջաղբյուր գյուղը հարակից է Սարուխան, Գեղարքունիք և Կարմիրգյուղ բնակավայրերին։ 
Գյուղի ընդհանուր տարածքը կազմում է 2412 հա։ Գյուղի  հարավ-արևելյան կողմում, բլրի վրա 
գտնվում է 7-րդ դարում կառուցված Իլիկավանք կամ Պառավի վանքը, որը ուղիղ գծով հայցվող 
տարածքից գտնվում է մոտ 7.5կմ հեռավորության վրա: Արևմտյան կողմում վեր է 
խոյանում Սպիտակասարը, այն հայցվող տարածքից գտնվում է մոտ 4.0կմ հեռավորության վրա: 
Լանջաղբյուր գյուղը մարզկենտրոն Գավառ քաղաքից գտնվում է 11.0կմ հեռավորության վրա: 
Գործունեության ենթակա տարածքը Լանջաղբյուր գյուղից գտնվում է մոտ 7.0կմ հեռավորության 
վրա:

 
Նկար 1. Գործունեության ենթակա տարածքի իրադրային սխեմա 

 
 
 

https://hy.wikipedia.org/wiki/%D5%8D%D5%BA%D5%AB%D5%BF%D5%A1%D5%AF%D5%A1%D5%BD%D5%A1%D6%80

Նկար 1.1. Լանջաղբյուր գյուղի տեղադրվածության քարտեզ 

 
Նկար 2. Լանջաղբյուր գյուղի ընդհանուր քարտեզ 

Նկար 2.1. Լանջաղբյուր գյուղի վերակառուցվող ջրանցքի ուղեգծի տեղադիրքի քարտեզ 
 
Լանջաղբյուր գյուղի վերակառուցվող ջրանցքի (հայցվող տարածքի) տեղադիրքի աշխարհագրական 
կոորդինատները (վերցված են Google Earth համակարգչային ծրագրից) ներկայացված են ստորև 
աղյուսակային տեսքով: 
 

Լանջաղբյուր գյուղի 
վերակառուցվող ջրանցքի 
ուղեգծի նշահարման կետերը 

Latitude Longitude 

ՆԿ0+00(ուղեգծի սկիզբ) 40.2095630 45.0615770 
ՆԿ6+60 40.2117980 45.0683950 

ՆԿ13+25 40.2141920 45.0751060 
ՆԿ19+90 40.2149410 45.0827200 

ՆԿ26+50(ուղեգծի վերջ) 40.2161450 45.0903180 
 

4.3. Կլիմա  

Լանջաղբյուր գյուղը գտնվում է բարձր լեռնային գոտում, որի միջին բացարձակ 
բարձրությունները հասնում են՝ 2570-2750 մետրի սահմաններում: Տեղանքի կլիմայական 
պայմանները բնութագրվում են հետևյալ կերպ, ըստ Գեղարքունիքի մարզի Գավառի 
օդերևութաբանական կայանի դիտարկումների տվյալների՝  

- տարեկան միջին ջերմաստիճանը – 4.6օC է: 

- օդի բացարձակ մինիմալ ջերմաստիճանը  -33օC է: 

- օդի բացարձակ մաքսիմալ ջերմաստիճանը - 34օC է: 

- հողի սառեցման հաշվարկային խորությունը – 1.48 մետր է: 

Գարունը սկսվում է ապրիլի վերջին մայիսի սկզբին, որոշ վերապահումներով, երբեմն 
երկարում է և սառցակալումները վերանում են մայիսի կեսերից: Միջին տարեկան տեղումները՝ 
488 մմ, ձյան շերտի միջին բարձրությունը՝ 70 սմ և ավելի: 

Ստորև բերված են տարածաշրջանի կլիմայական ցուցանիշներն ըստ մոտակա Գավառ 
դիտակայանի։ 

           Աղյուսակ  3.    Մթնոլորտային օդի միջին ջերմաստիճանը    
Օդերև-
ութաբ. 
կայանը 
 

Բարձրու
թյունը 
ծովի 
մակար- 
դակից, մ 

Միջին ջերմաստիճանը ըստ ամիսների, C0 Միջին 
տարե
- 
կան 

Բացարձակ 
նվազագույն 

Բացարձակ 
առավելա-
գույն 

1 2 3 4 5 6 7 8 9 10 11 12    

Գավառ 1961 -7.5 -6.3 -2.5 3.9 8.9 12.5 15.7 15.8 12.0 6.7 0.6 -4.8 4.6 -33 34 
 
 
                 Աղյուսակ 4.    Օդի հարաբերական խոնավությունը   

Օդերև-
ութաբ. 
կայանը 
 

Բարձրությունը 
ծովի 
մակարդակից,  
մ 

Օդի հարաբերական խոնավությունը ըստ ամիսների, % 
Միջին 
տարեկան 

Միջին ամսական ժ. 15-ին 
հունվարին օգոստոսին 

1 2 3 4 5 6 7 8 9 10 11 12 

Գավառ 1961 71 71 69 66 69 70 70 71 68 69 70 71 70 63 50 

 
 
              Աղյուսակ  5.  Մթնոլորտային տեղումները և ձնածածկույթը   

Բնակավայրի 
անվանումը 

Տեղումների քանակը 
միջին ամսական / օրական առավելագույն, մմ Տարեկան 

Ձնածածկույթը, մմ 
Առավելագույն 
տասնօրյակային 
ձնածածկույթը, 
մմ 

Տարվա  
ձնածածկույթի օրերը 

Ըստ ամիսների 
1 2 3 4 5 6 7 8 9 10 11 12  

Գավառ 
17 19 33 44 72 72 61 46 40 38 30 17 489 

37 96 
35 30 52 40 54 56 69 60 74 49 42 23 74 

                        Աղյուսակ 6.   Քամու պարամետրերը   

Բ
նա

կա
վա

յր
ի,

 
օդ

եր
ևո

ւթ
ա

բա
-

նա
կա

ն 

յա
նի

 ա

ա

Մ

տ

ն 

նո
լո

րտ
ա

 
յի

ն 
ճն

շո
ւմ

, (
հՊ

ա
) 

 Ա
մի

սն
եր

 

Կրկնելիություն, % /միջին արագություն, մ/վրկ 
ըստ ուղղություններրի 

Ա
նհ

ող
մո

ւթ
յո

ւն
նե

րի
 

կր
կն

ել
իո

ւթ
յո

ւն
ը,

%
 

Մ
իջ

ին
 ա

մս
ա

կա
ն 

ա
րա

ւթ

յո
ւն

15

վ

 ք

Հա
շվ

ա
րկ

ա
յի

ն 
ա

րա
գո

ւթ
յո

ւն
ը,

 մ
/վ

ա

վո
ր 

է 
մե

կ 
ա

նգ
ա

մ 
"n

" տ
ա

րի
նե

րի
 

ըն
թա

ցք
ու

մ  Հյուսի 
սային 
(Հս) 

Հյուսիս- 
արևելյան 
(ՀսԱրլ) 

Արևել- 
յան 
(Արլ) 

Հարավ- 
արևելյա
ն 
(ՀվԱրլ) 

Հարավ 
(Հվ) 

Հարավ- 
արև 
մտյան 
(ՀվԱրմ) 

Արև 
մտյան 
(Արմ) 

Հյուսիս- 
Արև 
մտյան 
(ՀսԱրմ) 

20 50 100 
1 2 3 4 5 6 7 8 9 10 11 12 13 14 15 16 17 18 

Գավառ 803.2 

Հունվար 
 

15 6 13 9 14 15 20 8 52 
 

2.1 
 

1.8 31 25 27 29 

1.2 1.1 1.1 2.6 1.9 2.2 2.0 1.8 
Ապրիլ 
 

18 8 20 9 10 11 18 6 63 
 

2.2 
 1.5 1.5 1.3 2.2 2.9 2.5 2.3 1.5 

Հուլիս 
 

35 15 20 7 5 4 6 8 56 
 

1.6 
 1.4 1.2 1.1 1.3 1.5 1.0 1.0 1.2 

Հոկտեմ- 
բեր 

21 9 14 6 8 10 23 9 
54 1.7 

1.2 1.1 1.0 1.3 1.4 1.5 1.6 1.4 

4.4. Երկրաբանական և հիդրոերկրաբանական պայմանները 

Գեոմորֆոլոգիական տեսակետից տարածքը գտնվում է Գեղամա լեռների հյուսիսարևելյան 
միջին բարձրության լանջերին, բավական բարդ ռելիեֆային պայմաններում, որն արտահայտված է 
հրաբխային խառնարաններով, բլրաթմբերով, գոգավորություններով, մշտահոս և ժամանակավոր 
հոսքերի ձորակներով: 

Երկրաբանական կառուցվածքում մասնակցում են միոպլիոցենի և ստորին չորրորդական 
ժամանակի անդեզիտադացիտները, բազալտները, որոնք մերկանում են գյուղի շրջակայքի 
բարձրունքներում, բուն տեղամասերում մերկանում են մեծ մակերեսներով, ցցված ժայռային 
ձևերով, իսկ մնացած մասերը՝ ծածկված են էլյուվիալ-դելյուվիալ առաջացումներով: 

Հիդրոերկրաբանական տեսակետից տարածքը գրունտային ջրերով բավական աղքատ է: 
Նրանք թաղված են բավական խորը, բուն տարածքում գտնվում են 20 մետրից  խորը (կան առանձին 
աղբյուրների ելքեր): Գրունտների ճեղքավորվածության և բեկորային կառուցվածքի պատճառով 
գրունտային ջրերը այստեղ հորիզոն չեն կազմում և հիմնականում կարող են հանդիպել տարբեր 
խորությունների վրա, կամ հանդիպած հոսքերը իջնում են մինչև գետակների հուները: 

Էկզոգեն երկրաբանական երևույթներից տարածքում առկա են՝ մակերեսային էրոզիա,  
ջրողողում մթնոլորտային տեղումներից:   

Երկրաբանալիթոլոգիական կառուցվածքում մասնակցում են հետևյալ 
երկրաբանալիթոլոգիական շերտերը, ըստ մեր ուսումնասիրությունների արդյունքի (վերևից-
ներքև)`    
ա)Շերտ-1       Բուսահող մուգ մոխրագույն, մանրախճի պարունակությամբ մինչև 10%-ի 

չափով, ավազակավային կազմի: Տարածված է ուղեգծի վերջնամասերում, 
բավական թեք լանջին՝ 0.1-0.2 մետր հզորությամբ: Ժ1§9վ-II 

բ)Շերտ-2  Ավազակավային գրունտ բաց շագանակագույն, մանրախճի 
պարունակությամբ մինչև 15%-ի չափով, խոնավ է, կիսապինդ 
թանձրության: Բեկորային նյութը վատ և թույլ հղկվածության է, 
ներկայացված տարբեր ապարներով: Ունի սահմանափակ տարածում՝ 0.8 
մետր և ավելի հզորությամբ: Ժամանակակից էլյուվիալ-դելյուվիալ 
առաջացումներ: Ժ1§33գ-III 

գ)Շերտ-3  Ճալաքարակոպճային գրունտ առանձին գլաքարերի պարունակությամբ, 
կավավազային լցոնով 20-30%-ի չափով, միջին խտության: Բեկորային 
նյութը լավ, միջին և թույլ հղկվածության է, ներկայացված տարբեր 
ապարներով: Գրունտը տարածված է հիմնականում ձորակներում, 
առվակների հովտում և մասամբ ժամանակավոր հոսքերում մինչև 2.5 և 
ավելի մետր հզորությամբ: Ժամանակակից ալյուվիալ-պրոլյուվիալ 
առաջացումներ:  
Ժ1§6գ / Ժ1§6դ –  IV/ V (80/20% հարաբերակցությամբ)   

դ)Շերտ-4  Մանրախճային գրունտ կավավազային լցոնով մինչև 30%-ի չափով, թույլ 
խոնավ, միջին խտության: Բեկորային նյութը անկանոն ձևերի է, 
ներկայացված տարբեր ապարներով: Ունի լայն տարածում: Մերկացված 
հզորությունը մինչև 0.3 – 1.0 մետրի սահմաններում: Ժամանակակից 
էլյուվիալ-դելյուվիալ առաջացումներ: Ժ1§13-IV  

ե)Շերտ-5  Բեկորախճային գրունտ կավավազային լցոնով մինչև 20%-ի չափով, տեղ-
տեղ մեծաբեկորային անջատումներով: Բեկորային նյութը անկանոն ձևերի 
է, ներկայացված հիմնականում անդեզիտադացիտային, 
անդեզիտաբազալտային ապարներով: Գրունտը միջին խտության է: Ունի 

լայն տարածում, մերկացված հզորությունը մինչև 2.3 մետր և ավելի: 
Չորրորդական ժամանակի դելյուվիալ-կոլյուվիալ առաջացումներ: Ժ1§17ա / 
Ժ1§17բ –  V/VI (60/40% հարաբերակցությամբ)   

ՀՀ սեյսմիկ գոտևորման սխեմատիկ քարտեզի  համաձայն  Լանջաղբյուր գյուղը գտնվում 
է II գոտում, ունի 0.3g արագացում և 8 բալ սեյսմիկություն:  

Գրունտների սառեցման առավելագույն խորությունը` 1.48 մետր է, ըստ ՀՀ  
օդերևութաբանական կայանների դիտարկումների (գյուղի բացարձակ նիշերից բարձր է 
տարածքը մոտ 400-500 մետր):  

Տարածքը բարենպաստ է շինարարական աշխատանքների համար, որոշ դժվարություն 
կարող են առաջացնել գրունտային ճանապարհների ոչ հարմարավետությունը:  

Տեղին է նշել, որ խրամուղիների հողային աշխատանքները իրականացնելիս թիվ 5 շերտի 
գրունտներում, անհրաժեշտ կլինի կիրառել լրացուցիչ մեխանիզմներ փխրեցման համար:  

4.5. Մթնոլորտային օդ 

Հայաստանի հանրապետության տարածքում օդային ավազանի աղտոտվածությունը 
վերահսկվում է Հայաստանի Հանրապետության Շրջակա միջավայրի նախարարության 
«Հիդրոօդերևութաբանության և մոնիթորինգի կենտրոն» ՊՈԱԿ-ի կողմից:  

Ներկայումս Հայաստանի Հանրապետությունում մթնոլորտային օդի աղտոտվածության 
դիտարկումներն իրականացվում են հիբրիդային դիտացանցի միջոցով: Այն բաղկացած է 15 
հիմնական անշարժ՝ ակտիվ նմուշառման և ավտոմատ դիտարկումների դիտակայանից, որտեղ 
դիտարկումներն իրականացվում են ամենօրյա կտրվածքով և 214 շարժական՝ պասիվ նմուշառման 
դիտակետից, որտեղ իրականացվում են շաբաթական դիտարկումներ:  
ՀՀ և միջազգային պահանջների համաձայն անշարժ դիտակայաններում կատարվում է հիմնական 
աղտոտող նյութերի` ծծմբի երկօքսիդի, ազոտի երկօքսիդի, փոշու, փոշու մեջ որոշվող մետաղների 
և գետնամերձ օզոնի (որպես երկրորդային աղտոտիչ) մոնիթորինգ, իսկ շարժական դիտակետերում՝ 
ծծմբի երկօքսիդի և ազոտի երկօքսիդի մոնիթորինգ: Օդի որակի գնահատումը կատարվում է 
համաձայն ՀՀ կառավարության 2006 թ. օգոստոսի 2-ի N160-Ն որոշման:  

2022 թվականի ընթացքում մթնոլորտային օդի որակի դիտարկումներ կատարվել են Երևան, 
Գյումրի, Վանաձոր, Ալավերդի, Հրազդան, Արարատ, Ծաղկաձոր, Կապան, Քաջարան և 
Չարենցավան քաղաքներում:  

Ուսումնասիրվող տարածքում «Հիդրոօդերևութաբանության և մոնիթորինգի կենտրոն» ՊՈԱԿ-
ի կողմից տեղադրված մթնոլորտային օդի աղտոտվածության դիտարկումներների համար 
նախատեսված հիմնական անշարժ և շարժական կայաններ տեղադրված չեն, և Լանջաղբյուր և 
մերձակա բնակավայրերի օդային ավազանի օդի որակի վերաբերյալ ելակետային տվյալներ 
պաշտոնական տեղեկագրերում ներկայացված չկան։  

Որոշակի պատկերացում բնակավայրերի օդային ավազանի աղտոտվածության մասին կարելի 
է ստանալ հաշվարկային եղանակով: Դրա համար ՊՈԱԿ-ը առաջարկում է համապատասխան 
ձեռնարկ-ուղեցույց1: Ըստ այդ ուղեցույցի մինչև 10 հազար բնակչությամբ բնակավայրերի համար 
օդի ֆոնային աղտոտվածության ցուցանիշներն են։ 

Փոշի՝ 0.2 մգ/մ3; 
Ծծմբի երկօքսիդ՝ 0.02 մգ/մ3; 
Ազոտի երկօքսիդ՝ 0.008 մգ/մ3; 

 
1 ՀՀ բնապահպանության նախարարության “Հիդրոօդերևութաբանության և մոնիթորինգի կենտրոն” ՊՈԱԿ. “ՀՀ 

բնակավայրերի մթնոլորտային օդն աղտոտող նյութերի ֆոնային կոնցենտրացիաները” ուղեցույց-ձեռնարկ: Երևան-
2011 

Ածխածնի օքսիդ՝ 0.4 մգ/մ3: 
 

4.6. Ջրային ռեսուրսներ 

Տեղանքի հիմնական ջրային ռեսուրսը Սևանա լիճն է։ Սևանա լիճը Հայաստանի 
Հանրապետության համար ունի գեոքաղաքական մեծ նշանակություն, որպես տարածաշրջանային 
քաղցրահամ ջրի միակ հսկայական աղբյուր: Այն մի բնատարածքային համալիր է, որն իրենից 
ներկայացնում է բնության տարբեր տարրերի սերտ փոխկապակցվածություն, ինչպես նաև ունի 
կլիմայագոյացնող կարևոր նշանակություն ինչպես հանրապետության, այնպես էլ 
տարածաշրջանային և գլոբալ առումով: Սևանա լիճը գտնվում է ծովի մակարդակից մոտ 1900 մետր 
բարձրության վրա։ 

Սևանի ավազանի հիդրոերկրաբանական պայմանները բնորոշվում են երկրաբանա-
կառուցվածքային, գեոմորֆոլոգիական և ֆիզիկա-աշխարհագրական 
առանձնահատկություններով։ Այս առանձնահատկություններով է պայմանվորված որոշ 
տեղամասերում միայն գրունտային ջրերի տարածվածությունը, իսկ այլ տեղամասերում` բացի 
գրունտային ջրերից, տարածված են նաև ացխաթթու գազով հարուստ ճնշումային և հանքային ջրեր: 
Սևանի ջրավազանային տարածքը ներառում է Վարդենիսի ու Գեղամա լեռներից սկսվող գետերը: 

Ջրային ռեսուրսների աղտոտման աղբյուրներ են հանդիսանում հիմնականում կոմունալ- 
կենցաղային և արտադրական կեղտաջրերը։ Մարզի կեղտաջրերի շուրջ 80%-ը չեն մաքրվում: 
Սևանի ջրավազանային տարածքում ստորերկրյա ջրերի քանակի և որակի նշանակալի 
փոփոխություններն աննշան են, պայմանավորված բնական պայմաններով՝ ամռան ամիսներին 
ոռոգման նպատակով հորերի ջրածախսի ավելացմաբ: 

Սևանա լճում կուտակված առաջացումները ներկայացված են ավազաքարերով, կավերով, 
տուֆոավազաքարերով, գլաքարա-կոնգլոմերատային, լճային գոյացումներով:  

Սևանը Հարավային Կովկասի խոշորագույն, բարձրադիր քաղցրահամ լիճն է, որի ծավալը 
33.2 կմ3 է, մակերեսը՝ 1238 կմ2: Լիճը Արտանիշի և Նորատուսի հրվանդանների միջև ձգված 
ստորջրյա պատնեշով՝ Շորժայի թմբով, բաժանվում է երկու մասի՝ հարավ-արևելյան կամ Մեծ Սևան 
(20.4 կմ3), հյուսիս-արևելյան կամ Փոքր Սևան (12.8 կմ3): Լճի առավելագույն խորությունը 79.4 մ է 
(Փոքր Սևան), միջին խորությունը՝ 26.2 մ, ափի շրջագիծը մոտ 230 կմ: 

 Սևանա լիճ են թափվում 28 գետեր և գետակներ, որոնցից 4–ը՝ Փոքր Սևան, 24–ը՝ Մեծ Սևան: 
Գետերի ավազանների մակերեսների գումարը կազմում է 2780 կմ2, իսկ միջավազանային 
տարածությունը՝ 696.0 կմ2: 

 Գետերի մեծ մասի առավելագույն ելքերը, սովորաբար, դիտվում են գարնանային 
վարարումների ժամանակ: Սակայն կարող են դիտվել նաև ամառ-աշնանային սակավաջուր փուլի 
ընթացքում, որի պատճառը այս սեզոնում հաճախակի տեղացող տեղատարափ անձրևներն են: 
Գետերի մեծ մասն ունի լավ արտահայտված սակավաջրության երկու փուլ` ամառ-աշնանային և 
ձմեռային:  

 Լճից դուրս է գալիս մեկ գետ` Հրազդանը, որի բնական հոսքը մինչև լճի մակարդակի 
իջեցումը եղել է 110 մլն.մ3 տարեկան: Ներկայումս այս գետը վերածվել է ջրանցքների և ջրատարների 
մի համակարգի, որով հոսում է Սևանա լճից ոռոգման նպատակներով վերցվող ջուրը: 

Հայցվող տարածքի ջրային ռեսուրսը Գեղարքունիքջուր գետն է, որը հանդիսանում է ջրանցքի 
ջրառի աղբյուր։ Գեղարքունիքջուրը Գավառագետի վտակն է։ 

Անմիջապես վտակի վրա դիտակետ չկա, համապատասխանաբար ստորև ներկայացված է 
«Հիդրոօդերևութաբանության և մոնիթորինգի կենտրոն» 2022 թ. ամփոփագրի տեղեկատվությունը 
Գավառագետի ջրերի որակի մասին։ 

Գավառագետ գետի ջրի որակը Ծաղկաշեն գյուղից վերև գնահատվել է «լավ» (2-րդ դաս), 
գետաբերանում՝ «միջակ» (3-րդ դաս)՝ պայմանավորված ֆոսֆատ իոնով, վանադիումով և 
ընդհանուր ֆոսֆորով: 
 

4.7. Հողային ռեսուրսներ 

Դիտարկվող տարածաշրջանում գերակշռում են սևահող տիպիկ ալրային կարբոնատային 
հողային տիպերը, որոնց ենթատիպերի տարածումը ներկայացված է ստորև բերված նկարում: 

Տարածաշրջանին բնորոշ են ժամանակակից հունային, դարավանդային և արտաբերման 
կոների պրոլյուվիալ և ալյուվիալ-պրոլյուվիալ նստվածքային տիպերը՝ արտահայտված 
ավազներով, կավավավազային կոպիճի, խճավազի և գլաքարերի հետ միասին, 
տղմավազակավային երևակումներով։ Հողերի էրոզվածության աստիճանը 4-րդ կարգի է՝ 25-45%: 

 
Նկար 3. Հողածածկի բնութագիրը 

  
 
 
 
 
 
 

  
 
 

 
  

 
 

 
 
 

 
 
 
 
 
 
 

 
 
Հայցվող տարածքներում արտադրական գործունեություն չի իրականացվել, ուստի 

աղտոտվածության մարդածին գործոն չկա։  
Ըստ ՀՀ Հողային օրենսգրքի, Հոդված 26-ի՝ հայցվող տարածքի հողերը ըստ նպատակային և 

գործառնական նշանակության համարվում են ջրային հողեր: 
 
 
 

4.8. Աղմուկ և թրթռում 

Նախատեսվող գործունեության ընթացքում թրթռման աղբյուրներ չեն նախատեսվում։ 

Աղմուկի մակարդակի աղբյուր են հանդիսանալու շինարարական տեխնիկական միջոցները 
և ավտոտրանսպորտը։ 

Շինարարական տեխնիկական միջոցները և ավտոտրանսպորտը պետք է ընտրվեն այնպես, 
որ դրանց աղմուկի մակարդակն, ըստ տեխնիկական անձնագրերի չգերազանցի 80 դԲա 
աշխատատեղերում, ինչը թույլ կտա նաև ապահովել մոտակա բնակելի թաղամասերում, 
հասարակական շենքերի մոտ 55 դԲա առավեկագույն աղմուկի մակարդակ, հաշվի առնելով, որ 
աշխատանքները կատարվելու են միայն ցերեկային ժամերին։  

4.9. Կենսաբազմազանություն և հատուկ պահպանվող տարածքներ 

4.9.1. Բուսական և կենդանական աշխարհ 
 
Բուսական աշխարհ 
Ծրագրի տարածքը՝ Լանջաղբյուր գյուղը, գտնվում է Հայաստանի Հանրապետության 

Գեղարքունիքի մարզում։ 
Տարածաշրջանի բուսական աշխարհի ձևավորմանը մեշապես նպաստել է Սևանա լիճը։ 

Տարածքը պատկանում է Սևանի ֆլորիստիկ շրջանին։ «Սևան» ազգային պարկի և դրա 
պահպանական գոտու ֆլորան ընդգրկում է անոթավոր բույսերի 1727 տեսակ։ Ընդ որում, «Սևան» 
ազգային պարկի տարածքում աճում է անոթավոր բույսերի 1145 տեսակ, իսկ պահպանական 
գոտում՝ 1587։ Պարկի ֆլորան ներկայացված է 28 ծառատեսակներով, 42 թփերի տեսակներով, 866 
բազմամյա խոտաբույսերով և 209 միա մյա ու երկամյա բուսատեսակներով։ Պահպանական գոտու 
ֆլորան ներկայացված է 32 ծառատեսակներով, 102 թփերի տեսակներով, 1146 բազմամյա 
բուսականությամբ։ 

Ներկայացվող տեղանքում բուսատեսակների մեջ գերակշռում են 
լեռնատափաստանային, ենթալպյան և ալպյան բուսատեսակները, որոնք էլ հանդիսանում են 
ամառային արոտավայրեր ու խոտհարքներ։ Գեղարքունիքի մարզում շատ քիչ է անտառային 
բուսականությունը, կաղնու, գիհու և որոշ այլ ծառատեսակների նոսր, թփուտային պուրակներ կան 
հյուսիս-արևելյան լեռնալանջերին, իսկ լճի մակարդակի իջեցման հետևանքով առաջացած 
տարածքներում աճեցվել են արհեստական անտառաշերտեր։ 

Իրականացված դաշտային հետազոտությունների արդյունքում պարզվեց, որ նախատեսվող 
գործունեության տարածքը և հարակից տարածքները բնակեցված են, ենթարկվել են մարդկային 
ազդեցության, որոնցում այդ գործունեությունով բնականոն վեգետացիոն շրջանները խախտված են, 
որի հետևանքով տարածքի բուսական աշխարհը խիստ աղքատիկ է։ Այստեղ չկա բնական 
բուսածածկ և համապատասխանաբար ՀՀ Կարմիր գրքում գրանցված բուսատեսակներ։ 

 
Կենդանական աշխարհ 

 
Տարածքում հանդիպում են երկկենցաղների՝ 3, սողունների՝ 16, թռչունների՝ 84, կաթնասունների 

28 տեսակներ։ Գիշատիչ կենդանիներից տարածված են գայլը, աղվեսը, գորշուկը, կզաքիսը, աքիսը, 
սմբակավորների գրանցման դեպքեր գրականության մեջ հայտնի չեն, կրծողներից՝ ճագարամուկը, 
գետնասկյուռը և այլն, թռչուններից՝ անգղը, արծիվը, կռունկը, կաքավը, լորը, արտույտը, սարյակը, 
կկուն, ճնճղուկը, սողուններից հայկական լեռնատափաստանային վահանագլուխ իժը։ 

Իրականացված հետազոտությունների փուլում պարզվել է, որ նախատեսվող գործունեության 
տարածքը և հարակից տարածքները գյուղատնտեսական գործունեության մեջ ակտիվ ներգրավված 
տարածքներ են և արոտավայրեր, հետևաբար տարածքում չկան կենսագործունեության ՀՀ Կարմիր 

գրքում գրանցված կենդանատեսակների համար, ինչի հետևանքով ուսումնասիրություների 
ընթացքում տարածքում այդ տեսակները կամ նրանց կենսագործունեության հետքեր, արգասիքներ 
չեն հայտնաբերվել։ 

 
 

4.9.2. Բնության հատուկ պահպանվող տարածքներ (ԲՀՊՏ), բնության և պատմամշակութային 
հուշարձաններ 
 

Նախատեսվող գործունեության տարածքին ամենամոտ ԲՀՊՏ-ը Սևան ազգային պարկն է, որի 
մոտակա հատվածը գտնվում է ուղիղ գծով 9.5 կմ հեռավորության վրա։  

Լանջաղբյուր բնակավայրը հայտնի է պատմության  և մշակույթի հուշարձաններով։ 
Համաձայն ՀՀ կառավարության 2003 թվականի թիվ 80-Ն որոշման գյուղում ներառված են 
խաչքարեր, գերեզմանոցներ, եկեղեցիներ։ 

Գյուղում է գտնվում Պառավի կամ Իլիկյա վանքի ամրոցը։ Գյուղի հարավարևելյան կողմի 
բարձունքի վրա է գտնվում Պառավի կամ Իլիկյա անունով վանքը։ Վանքի շրջակայքում երևում են 
կիկլոպյան ամրոցի ու բնակատեղիի հետքեր, որի ամենաբարձր տեղում մասամբ պահպանվել 
է միջնաբերդը։ Խաչաձև հատակագծով գմբեթավոր փոքր շինություն է (VII դ.): Կանգուն է: XI-XII դդ. 
հիշատակվում է Իլկեվանից անապատ անունով: Պահպանված գմբեթային համակարգը, 
ճարտարապետական մանրամասերը, շինարարական տեխնիկան բնորոշ են վաղ միջնադարյան 
նմանատիպ հուշարձաններին: Խաչաթևերի պատերը ուշ միջնադարի վերաշարվածք են: 

Միևնույն ժամանակ անհրաժեշտ է նշել, որ Պառավի վանքը ուղիղ գծով հայցվող տարածքից 
գտնվում է մոտ 7.5կմ հեռավորության վրա: Այլ պատմամշակութային կամ բնության հուշարձաններ 
մերձակայքում չկան։ 

Ծրագրով նախատեսված աշխատանքները չեն նախատեսում նոր տարածքների ներգրավում, 
այլ ներառում են ոռոգման համակարգի բարելավմանն ուղղված վերակառուցման և վերականգնման 
աշխատանքներ, որոնց ազդեցությունը բնական լանդշաֆտների վրա կլինի նվազագույն` կրելով 
ժամանակավոր բնույթ: Ծրագրի արդյունքում բուսական և կենդանական աշխարհի վրա, ինչպես 
նաև պատմամշակութային կառույցների և բնության հուշարձանների վրա բացասական 
ազդեցություն չի լինի:  

 Բոլոր աշխատանքներն իրականացվելու են բնակավայրերի բնակելի տարածքներից դուրս՝ 
արդեն գոյություն ունեցող ոռոգման համակարգերի ուղեգծերում։ 

 

https://hy.wikipedia.org/wiki/%D5%84%D5%AB%D5%BB%D5%B6%D5%A1%D5%A2%D5%A5%D6%80%D5%A4

5. ԾՐԱԳՐԻ ՆԿԱՐԱԳՐՈՒԹՅՈՒՆ 

5.1. Ծառայությունների ներկա կարգավիճակը 

Ջրամբարի մոտեցնող ջրանցքի առկա վիճակ  

Ջրանցքը սկիզբ է առնում  Գեղարքունիքջուր գետի  վտակի 2745մ-2746մ նիշերից և նախատեսված է 
Լանջաղբյուրի ջրամբարին ջուր մատակարարելու համար:  
Առկա ջրանցքը կառուցվել է  1970-ական թվականներին: Գլխամասային ջրընդունիչ  կառուցվածք 
որպես այդպիսին գոյություն չունի: Առկա է հողային ջրառ: 
Առկա ջրանցքի սկզբնամասի ՆԿ 0+00 ÷ ՆԿ 5+40 հատվածն ուղիղ կտրվածքով b=1.2÷1.5մ 
լայնությամբ, h=0.2÷0.3 բարձրությամբ  հողային հատակով, կիսաքանդ պատերով ջրանցք է: 
Ջրանցքի երկայնքով սպասարկման ճանապարհ գոյություն չունի: 
ՆԿ 5+40 ÷ ՆԿ 14+70 հատվածում առկա ջրանցքը կառուցված է  ЛР-8 տիպի երկաթբետոնե հավաքովի 
վաքերով: Սպասարկման ճանապարհի  լայնությունը՝ կազմում է մոտ 2.0÷3.0մ:  
ՆԿ 14+70 ÷ ՆԿ 26+84 հատվածում ջրանցքը կառուցված է  ЛР-6 տիպի երկաթբետոնե հավաքովի 
վաքերով: Սպասարկման ճանապարհի  լայնությունը՝ կազմում է մոտ 2.0÷3.0մ:  
ՆԿ 26+84 ÷ ՆԿ 30+80 հատվածում ջրանցքը կառուցված է  ЛР-4 տիպի երկաթբետոնե հավաքովի 
վաքերով: Սպասարկման ճանապարհի  լայնությունը՝ կազմում է մոտ 2.0÷3.0մ:  
ՆԿ 30+80 ÷ ՆԿ 46+40 հատվածում ջրանցքն անցնում է հողային հունով: Սպասարկման ճանապարհի  
լայնությունը՝ կազմում է մոտ 4.0÷5.0մ: 
Առկա ջրանցքի բոլոր տիպի վաքերը հողմահարված, դեֆորմացված վիճակում են, ամրանները՝ 
քայքայված և ժանգոտված: Ջերմային կարերը քայքայված և դեֆորմացված են: Խողովակ-
անցումները  Dպ=500մմ պողպատե խողովակներով են տարբեր երկարության (4.0-12.0մ): 
Խողովակները ժանգոտված, ծռված և տղմոտված են: 
 Ջրանցքում առկա են բերվածքների կուտակումներ, որոնք թույլ չեն տալիս վաքերի հատակի 
լիարժեք ուսումնասիրություններ կատարել: Հողային հատվածում ջրանցքը միանում է ձորակին, 
որի հեղեղային ջրերը հողային հատվածը վերածել են հեղեղատարի: Որոշ հատվածներում, որտեղ 
ЛР վաքերը քայքայված են և լցված են հողով, ոռոգման ջուր մատակարարելու համար  
ժամանակավոր զուգահեռ կառուցել են  հողային հուն (շրջանցելով քանդված վաքերը): Ուղղանկյուն 
կտրվածքներով  բետոնի փոխարեն քարե շարվածք է՝ քայքայված վիճակում:  Ըստ ՋՕԸ-ի տվյալների, 
ջրի կորուստները հասնում են մինչև 83.0%:  

 

5.2. Նախատեսվող աշխատանքների (գործունեության) շրջանակները2 

 

 Համաձայն «Լանջաղբյուրի  N1 ջրամբարի մոտեցնող ջրանցքի» վերականգնման փոփոխված 
նախագծի, որը կազմվել է իր հերթին համաձայն 24.08.2023թ. կազմված արձանագրությանը, պետք է 
վերականգնվի 2.65կմ երկարությամբ հատվածը։  

 «Լանջաղբյուրի  N1 ջրամբարի մոտեցնող ջրանցքի» վերականգնման համար, նախատեսվում է 
ՆԿ0+00-ում վերականգնել գլխային հանգույց, որի հիմնական կառուցվածքների նկարագիրը 
ներկայացվում է ստորև. 

• Գլխամասային հանգույցի ուղղահատածքի նիշն է` 2746.00մ: 
• Նախատեսվող հաշվարկային ելքը կազմում է 0.45 մ3/վ, ելնելով ապրիլ ամսվա 

առավելագույն ծախսից: 

 
2 Այս բաժինը մշակվել է հիմնվելով նախագծային փաստաթղթերի և դրանցում ամրագրված լուծումների վրա 

Գլխային հանգույցը բաղկացած է հետևյալ կառուցվածքներից.•  
- բետոնային ջրթափային պատվար; 
- ռիսբերմ; 
-  լվացման մաքրիչ ջրանցք; 
- ջրընդունիչ; 
- մոտեցնող ջրանցք 
- տղմազտարան; 

1. Բետոնային ջրթափ պատվարը գրավիտացիոն տիպի է, տեղադրված է գետի հունի 
միջնամասում` ափերին ուղղահայաց, ունի 1.5մ բարձրություն /վերին բիեֆ/ և 9.0մ երկարությամբ 
ջրթափային ճակատ: 

Ցլիկները ջրթափի շեմքից բարձր են 0.7մ-ով, ունեն 0.5մ հաստություն: 
Ջրթափի շեմքի նիշը 2747.50մ է: Քանի որ կառույցը դասվում է IV կարգի կառուցվածքների 

շարքին (հծՌկ 2.06.01-86), ուստի գլխային հանգույցի գետահատվածում հիմնական դեպքերի 
համար որպես առավելագույն ելք ընդունում ենք տարեկան գերազանցման 5% հավանականության 
հաշվարկային ելքը, որը կազմում է 5.25մ3/վ: 5% ապահովվածության հեղեղման 
ժամանակաշրջանում հաշվարկային 5.25 մ3/վ ելքի նետումը ապահովվում է արտահոսվող 0.42մ 
շերտով: 

Ստուգողական 1% հավանականության  հաշվարկային 6.57 մ3/վ ելքի դեպքում ջրթափի 
վրայով նետումը ապահովվում է արտահոսվող 0.50մ շերտով: 

2. Ռիսբերմն իրականացվում է քարալիցքից`անմիջապես ջրթափից հետո: 
3. Լվացման մաքրիչ ջրանցքը ներկառուցված է գլխային հանգույցի ճակատում՝ հարակցվելով 

ջրթափային պատվարին ձախից, նախատեսված է ջրավազանի դատարկման, ինչպես նաև 
ջրընդունիչի և ձկնուղու մուտքի մոտ հավաքված հատակի ջրաբերուկների պարբերաբար լվացման-
հեռացման համար: Լվացման մաքրիչ ջրանցքն իրենից ներկայացնում է ուղղանկյուն կտրվածքով, 
1.0մ ներքին լայնությամբ և 7.5մ երկարությամբ երկաթբետոնե ջրանցք, որի մուտքամասում, ջրառի 
շեմքի լվացումը և վերին բյեֆի դատարկումն իրականացնելու համար, տեղակայված է խորքային 
սահող ГС 1.0x1.0 տիպի փական: 

4. Ջրընդունիչը տեղակայված է կառուցվածքների ձախ կողմում: Ջրընդունիչն ունի 0.6մ 
լայնությամբ բացվածք, որն իր մեջ ներառում է •երանափականային փորակ: Ջրընդունիչի շեմքի 
նիշն է 2747.10մ:  

5. Մոտեցնող ջրանցքը ուղղանկյուն կտրվածքով 1.0մ ներքին լայնությամբ և 6.0մ երկարությամբ 
երկաթբետոնե կառուցվածք է: 0.2մ3/վ ելքի դեպքում ջրանցքում ջրի խորությունն է 0.32մ: Մոտեցնող 
ջրանցքի աջ պատի իրականացված է 1.5մ երկարությամբ կողային ավտոմատ ջրթափ՝  0.2մ3/վ-ը 
գերազանցող ավելցուկային ելքը դեպի լվացման ջրանցք արտանելելու համար: 

Պարզարանը ուղղանկյուն կտրվածքով երկաթբետոնյա կառուցվածք է, որն ունի մուտքի 
անցումային մաս՝ 1.5մ երկարությամբ, պարզարանային խուց՝ 7.6մ երկարությամբ և 1.0մ 
լայնությամբ: Պարզարանի ներքևի գլխամասում աջ պատին նախատեսված է 0.4-0.4մ չափերով 
խորքային անցք` համապատասխան փականով (ГС 0.4x0.4), որի օգնությամբ պարզարանում 
կուտակված բերվածքները հեռացվում են դեպի գետ: 

 
ՀՀ Կառավարության առ 25.01.2018թ. №527 որոշման, բնապահպանական ելքերի քանակը 

հաշվարկային ուղղահատածքում ներկայացված է ստորև աղյուսակում։ 

I II III IV V VI VII VIII IX X XI XII 
0.001 0.001 0.001 0.002 0.015 0.008 0.002 0.005 0.001 0.001 0.001 0.001 

 
 Վերոգրյալ հաշվարկի արդյունքից հետևում է, որ բնապահպանական ելքերը պատվարի 

ուղղահատածքում տատանվում են 1÷8լ/վ ջրաքանակով։ 
ՆԿ 0+00 ÷ ՆԿ 26+50 հատվածում նախատեսվում է ջրանցքի վերականգնում փակ ստորգետնյա 

խողովակաշարով, որից սկզբնամասի հատվածի 11 մետրը մետաղական D400մմ խողովակներով, 
իսկ մնացած 2639մ-ը PE100, D355մմ, PN0.8ՄՊա  ճնշումով, պոլիէթիլենային ճնշումային 
խողովակաշարով: 

Պոլիէթիլենային խողովակաշարը տեղադրվում է ստորգետնյա՝ խրամուղու մեջ: Խրամուղու 
չափսերն են՝ b=0.7մ, H=1.5մ, m=0.25:  

Հայցվող տարածքի մակերեսը կազմում է 3845ք․մ․։  
Խրամուղու վերին 20սմ հաստությամբ բուսական շերտի մշակումը նախատեսվում է վերջինիս 

պահեստավորումով հետագա վերականգնմամբ, որի ծավալը կազմում է 613մ3, 1.722 մլն դրամ 
շինարարական արժեքով: 

Ջրատարի վերջնամասում ՆԿ 26+65 նախատեսված է բաց բետոնային հոր, որից հետո առկա 
ЛР-4 տիպի երկաթբետոնյա վաքերով և հողային հունով ջուրը տեղափոխվում է դեպի Լանջաղբյուր 
N 1 ջրամբարը:  

 

5.3. Շինարարության կազմակերպում 

 
Շինմոնտաժային աշխատանքների իրականացման տեխնոլոգիայի տեսանկյունից 

շինարարությունն իրականացվելու է ավանդական եղանակներով` համապատասխան 
շինարարական մեքենաների ու մեխանիզմների կիրառմամբ: 

Շինարարական տեխնիկայի մուտքը դեպի Ջրամատակարարման  համակարգերի 
տարածքներ նախատեսվում է իրականացնել գոյություն ունեցող ճանապարհներով, իսկ 
շինարարության նյութատեխնիկական մատակարարումն իրականացնել լիցենզավորված 
շինարարական կազմակերպություններից:  

Շինարարության նյութատեխնիկական մատակարարումը նախատեսվում է իրականացնել 
հետևյալ սխեմայով.  

- շաղախը և բետոնը կառաքվեն մոտակա բետոնաշաղախային հանգույցներից` 
մասնագիտացված տրանսպորտային միջոցներով: Առաքումը կկազմակերպվի այնպիսի 
պարբերականությամբ, որ ապահովվի շին. աշխատանքների անընդհատությունը: 

- Հավաքովի ե/բ կոնստրուկցիաների էլեմենտների պատրաստման համար խորհուրդ է 
տրվում օգտագործել հարակից տարածքների շինարարական արդյունաբերության 
հզորությունները: 

- Առանձին մետաղական կոնստրուկցիաները, մոնտաժային իրերն ավտոմոբիլային 
փոխադրամիջոցներով կբերվեն անմիջապես շինարարական հրապարակ, որտեղ 
կիրականացվի դրանց տեղադրումն ու պահեստավորումը: 

Շինարարական մեքենաների և մեխանիզմների մոտեցումը շինհրապարակին և նրանց 
տեղաշարժը շինհրապարակով, ինչպես նաև շինանյութերի մատակարարումը և թափոնների 
տեղափոխումը շինհրապարակից կատարվում է ջրանցքների կողքով գոյություն ունեցող 

շահագործման ճանապարհներով, գրունտային ճանապարհներով, ջրանցքի երկայնքով   գոյություն 
ունեցող տեղանքով և բուսականությունից մաքրված տարածքով,  բաժանարարների երկայնքով 
նախատեսվող 4մ լայնքով ճանապարհի պրոֆիլավորված գրունտային ճանապարհով, նոր 
ստեղծված հողային հարթակ ճանապարհով: Բացառություն է կազմում Լանջաղբյուրի ջրագծի 
ՊԿ7+50-ՊԿ25+10 հատվածը, որը իրենից ներկայացնում է առավելագույնը 4մ լայնությամբ հարթակ, 
որի մեկ կողմով անցնում է գոյություն ունեցող վաքային ջրանցքը,մյուս կողմում թեք լանջ է, կամ 
հողային գործող հուն: Նշված հատվածում հնարավոր է միայն մեկ միավոր շինարարական 
մեխանիզմի տեղակայում և աշխատանք նեղ պայմաններում: 

Մինչև վերականգնման աշխատանքների սկսելը իրականացվում է բաժանարարների (այն 
բաժանարարները, որոնք վերականգվում են գոյություն ունեղող հողային հունի մեջ, կամ 
տեղադրվում են գոյություն ունեցող և ապամոնտաժման ենթակա վաքերի փոխարեն) գոյություն 
ունեցող հողային հունի մաքրում բերվածքներից, կենցաղային աղբից և սառույցից: 

Հունում առկա բոլոր բերվածքները, այդ թվում բետոնի կոտրտված բեկորները, կենցաղային 
աղբը և այլ տեսակի աղբը հեռացվում է բաժանարարի  տարածքից:  

Հողային աշխատանքների հաշվարկն իրականացվել է համաձայն երկրաբանական 
կտրվածքների: Նախատեսվող գործունեության ժամանակ առաջացող թափոնները հիմնականում 4-
րդ և 5-րդ դասի են (համաձայն ՀՀ բնապահպանության նախարարի 2006թ. հոկտեմբերի 26-ի 
«Հայաստանի Հանրապետությունում գոյացող արտադրության (այդ թվում ընդերքօգտագործման) և 
սպառման թափոնների ցանկը հաստատելու մասին» N342-Ն հրամանի): Դրանք իրենցից 
ներկայացնում են շինարարության խառը թափոններ (3990130001005), ոչ պիտանի հանույթը և 
հողային աշխատանքների դեպքում հողային, ավազային շլամը (3160250004004), ինչպես նաև 
շինարարական աշխատանքներում ներգրավված անձնակազմի կողմից առաջացրած կենցաղային 
աղբը:  
Հողային աշխատանքների ծավալներն ու առաջացած թափոնների  ընդհանուր քանակները 
շինարարության ողջ ընթացքի համար՝ ներկայացված է ստորև բերված ընդհանրացված 
աղյուսակում: 

Ոռոգման 
համակարգի 
անվանումը 

Խրամ. 
քանդման ընդհ. 

մակերեսը, մ2 

Հանույթ, մ3 Ետլիցք, մ3 Ավելցուկային  
գրունտ, մ3 

Բուսահող,  
մ3 

Կենցաղային 
աղբի 

կանխատեսվող 
տարեկան քանակ, 

կգ 

Լանջաղբյուրի  
N1 ջրամբարի 
մոտեցնող 
ջրանցքի  
վերակառուցում 

3845.0 4486.5 2862.5 276.5 613.0 170.0 

 
Շինարարական աղբի փաստացի քանակի որոշումը և ծավալաթերթով նախատեսված 

վճարումը հնարավոր է իրականացնել միայն տեղամասի տեխնիկական հսկողություն 
իրականացնող ինժեների և հեղինակային հսկողություն իրականացնող կազմակերպության 
համաձայնության դեպքում: 

Շինարարական աղբը շինհրապարակից պարբերաբար կհեռացվի 3կմ հեռավորության վրա 
հատկացված վայր /համաձայն Լանջաղբյուրի գյուղապետարանի տրված տեղեկանքի/ ծածկով 
ապահովված բեռնատարներով, որոնց վերաբերյալ տեղեկանքները բերված են Հավելված 2-ում:  

Կենցաղային աղբի կուտակման համար շին. հրապարակն ապահովված կլինի 
համապատասխան աղբամաններով: Շինարարության և շահագործման փուլում առաջացած 
կենցաղային աղբը աղբահավաք ծառայության կողմից կտեղափոխվի մոտակա աղբավայր:  

Շինարարության նորմատիվ տևողությունը որոշվել է հաշվի առնելով օբյեկտների 
նշանակությունը, կոնստրուկտիվ բնութագրերն ու շինարարության ընդհանուր ծավալը:  

Շինարարական աշխատանքների իրականացման համար ներգրավված բանվորական ուժը 
հիմնականում կլինի տեղական համայնքներից ներգրավված համապատասխան որակավորում 
ունեցող մասնագետների բրիգադ: Ոչ մասնագիտական բանվորական ուժի կիրառումը պետք է 
հասցվի նվազագույնի: Շինարարության ընդհանուր ղեկավարությունը կիրականացվի տեղամասի 
պետերի և աշխղեկների կողմից: 

Հողաբուսաշերտի հանումը, պահպանումն ու հետագա օգտագործումը կիրականացվի ՀՀ 
կառավարության 2011թ. սեպտեմբերի 8-ի N1396-Ն և 2017թ.  1404-ն որոշումներով սահմանված 
պահանջների համաձայն: 

Շինարարական աշխատանքների տևողությունը նախատեսված է 6 ամիս։ 

 
5.4. Բնառեսուրսների օգտագործում 

Ներկայացվող գործունեության նպատակն է բարելավել ջրային ռեսուրսների օգտագործման 
պայմանները և արդյունավետությունը։ 

Սակայն անմիջապես գործունեության ընթացքում բնառեսուրսներ՝ ջուր, օգտագործվելու են 
փոշենստեցման նպատակով ջրցանի, ինչպես նաև անձնակազմի խմելու կենցաղային կարիքների 
համար։ 

Ջրցան 

Համաձայն նորմատիվների ջրի ծախսը 1մ2 տարածքում փոշին նստեցնելու համար կազմում 
է 0.5լիտր/մ2: Եթե որպես փոշենստեցման մակերես ընդունել աշխատանքների ամբողջ տարածքը՝ 
3945 մ2,  իսկ ջրի տեսակարար ծախսը 0.5լ/մ2, կստանանք՝  

3945 x  0.5 = 1973 լիտր/օր:  
Փոշենստեցում կիրականացվի տաք  և առանց տեղումների օրերին, որոնց թիվը ընդունվում 

է 120 օր: Այստեղից ընդամենը ջրապահանջը կկազմի՝ 1.973 մ3 x 120 օր = 237 մ3/շինժամ.: 
Փոշենստեցման ջրօգտագործումը արտահոսք չի առաջացնում: 

Խմելու-տնտեսական կարիքներ 

Ջրի հաշվարկային ծախսերը որոշվում են համաձայն СНиП 2.04.01-85 «Внутренний водопровод и 
канализация зданий», նորմերի: 
Օրական մեկ բանվորին - 25լիտր 
Օրական մեկ վարչական աշխատողին - 16լիտր 
Բացահանքի աշխատանքային ռեժիմը 6 ամիս, 22 օր/ամիս (132 օր), 8 ժամ/օր:  
Աշխատողների խմելու և կենցաղային պահանջների համար ջրածախսը կազմում է` 
Wխ.տ. = n x N x T + n1 x N1 x T1, որտեղ 
n –  ԻՏ աշխատողների թվաքանակն է`                           3 մարդ 
N– ԻՏԱ ջրածախսի նորմատիվն է`                            0.016 մ3օր/մարդ 
n1 – բանվորների թվաքանակն է (օրական)`   12 մարդ,   

N1 - բանվորների ջրածախսի նորմատիվն է`     0.025  մ3օր/մարդ 
T1 - աշխատանքային օրերի թիվն է`                  132 օր 
Wխ.տ. = (3 x 0.016 + 12 x 0.025) x 132 = 46 մ3/շինժամ: 
Միջին օրական՝ 0.348 մ3/օր: 
Ընդամենը ջրապահանջը՝ 46 + 24 = 70 մ3/շինժամ.։ 
Խմելու և ջրցանի նպատակներով ջուր բերվելու է ջրատար մեքենաներով Լանջաղբյուր 
բնակավայրից՝ պայմանագրային եղանակով, և կուտակվելու է աշխատանքային հրապարակում 
նախատեսվող բաքերի մեջ։ 

Կեղտաջրերի հաշվարկ 
Փոշենստեցման ջրօգտագործումը դասվում է անվերադարձ ջրօգտագործման շարքին: 
Կեղտաջրեր առաջանում են միայն խմելու կենցաղային ջրօգտագործման արդյունքում: 
Խմելու կենցաղային ջրօգտագործման արդյունքում առաջանում են կեղտաջրեր, որոնց քանակը 
կկազմի`WՋ.Հ. = Wխ.տ. – ԿՏ, որտեղ` 
  ԿՏխմելու - ն ջրօգտագործման կորուստն է տոկոսներով`5 %: 
Wխ.տ. – խմելու կենցաղային և սննդի պատրաստման ջրածախսը, մ3/տարի 
ԿՏխմելու = 46 x (1 - 0.05) = 43.7 մ3: 
Միջին օրական` 43.7 : 132 = 0․33 մ3/օր: 
Կենցաղային կեղտաջրերը` հավաքվելու են անթափանց պատերով և հատակով բետոնային 
լցարանում /կեղտաջրերի հավաքման հոր/, որտեղից պարբերաբար հատուկ ասենիզացիոն 
մեքենաներով տեղափոխվում են Վեոլիա ջուր ընկերության կողմից նշված մոտակա կոյուղու ցանց՝ 
պայմանագրային եղանակով: Համապատասխան պայմանագիր կկնքվի շինարարի կողմից  մինչև 
աշխատանքների սկիզբը: 

 

5.5. Աշխատանքների իրականացման անվտանգության տեխնիկա  

Բոլոր անհրաժեշտ միջոցները կապված շրջակա միջավայրի պահպանության հետ, պետք է 
իրականացվեն Կապալառուի կողմից, համաձայն իրավասու մարմինների կարգադրությունների և 
ճարտարագետի հրահանգների: 

Աշխատանքները պետք է կատարվեն այնպես, որպեսզի կանխվեն շրջակա միջավայրի վրա 
բացասական ազդեցությունները և առավելագույնս պահպանվի բնական լանդշաֆտը: 

1. Բնապահպանական և սոցիալական կառավարման պլանում սահմանված սոցիալական 
ռիսկերի մեղմացման միջոցառումների իրականացում:    

2. Կապալառուի օժանդակ կառուցվածքների՝ պահեստներ, պահեստային հրապարակներ և 
այլն, տեղակայում հնարավորինս շինհրապարակի սահմաններում:     

3. Ծառերի և կտրումից խուսափում, այդպիսի աշխատանքների իրականացում միայն 
կանաչապատման նախագծով տրված լուծումների համաձայն:  

4. Շինարարական աշխատանքների իրականացում օրվա բնականոն ժամերին՝ խլացուցիչների 
կիրառմամբ: 

5. Ժամանակավոր օգտագործած հողերի վերականգնում նախնական տեսքին: 
6. Շինհրապարակի մաքրում և կարգի բերում, ինչպես նաև շինարարությունում աշխատող 

բանվորների սանիտարական պայմանների ապահովում: 
7. Շինարարության մեջ աշխատողների (բանվորների) հիմնական քանակի ներգրավում 

մոտակա բնակավայրերից, խրախուսելով կանանց, երիտասարդների և խոցելի խմբերի 
ներկայացուցիչների (ընտանեկան նպաստ ստացողներ, միայնակ կանայք՝ տնտեսության 

ղեկավարներ, թոշակառուներ և այլն) ներգրավումը: Շինարարության մեջ աշխատողների 
պարբերական հրահանգավորումների իրականացում տեխնիկական անվտանգության 
հարցերով:  

8. Շինարարական աշխատանքների ավարտից հետո վերականգնման աշխատանքների 
իրականացում, տարածքի բարեկարգում, ներառյալ՝ էսթետիկ տեսքը: 

9. Համաձայն ՀՀ կառավարության 2002 թվականի ապրիլի 20-ի N 438 որոշման 43-րդ կետի 
հիմնարկները, իրավաբանական և ֆիզիկական անձինք աշխատանքների կատարման 
ժամանակ պատմական, գիտական, գեղարվեստական և այլ մշակութային արժեք ունեցող 
հնագիտական և մյուս օբյեկտների հայտնաբերման պահից պարտավոր են դադարեցնել 
աշխատանքները և դրա մասին անհապաղ հայտնել լիազորված մարմնին: 

 

6. ՇՐՋԱԿԱ ՄԻՋԱՎԱՅՐԻ ՎՆԱՍԿԱՐ ԱԶԴԵՑՈՒԹՅԱՆ ԲԱՑԱՌՄԱՆՆ ՈՒ 
ՆՎԱԶԵՑՄԱՆՆ ՈՒՂՂՎԱԾ ՄԻՋՈՑԱՌՈՒՄՆԵՐ  

6.1. Բնապահպանական ու սոցիալական ազդեցություններ 

Ջրամատակարարման համակարգերի բարելավմանն ուղղված աշխատանքները 
բնապահպանական և սոցիալական տեսանկյունից պարունակում են ցածր ռիսկեր: Ծրագրի 
իրականացումը որևէ անդառնալի ազդեցություն չի ունենա շրջակա միջավայրի վրա: Տեղայնացված 
որոշ բացասական ազդեցություններ կանխատեսվում են շինարարության փուլում, սակայն դրանք 
կունենան սահմանափակ ազդեցություն և կկրեն ժամանակավոր բնույթ: Այդ բացասական 
ազդեցությունները կնվազեցվեն մեղմացման միջոցառումների միջոցով: 

Հնարավոր ազդեցությունները և դրանց բնույթը ներկայացվում է  ստորև բերված 
ընդհանրացված աղյուսակում: 

 
Աղյուսակ 7. Շինարարական աշխատանքների ընթացքում հնարավոր բնապահպանական և 

սոցիալական հնարավոր ազդեցություններ 

Շին. աշխատանքների 
բնույթը 

Բնապահպանական և 
սոցիալական հնարավոր 

ազդեցություններ 

Բացասական ազդեցությունների բնույթը 
մեծ չափավոր  փոքր աննշան  

Ջրամատակարարում  

Խրամուղիների փորում, 
խողովակների 
տեղադրում և 
մոնտաժում, հետլիցք, 
վերականգնում 

Փոշու արտանետումներ   +   
Աղմուկ և թրթռումներ  +   
Շրջակա միջավայրի աղտոտում 
(վառելանյութեր, քսայուղեր, 
շինարարական ու կենցաղային աղբ) 

  +  

Երթևեկություն և փոխադրամիջոցներ   +  
Մակերևութային ջրերի որակ    + 
Ֆլորա և ֆաունա   +  
Տրանսպորտի ու հետիոտն 
ճանապարհների խաթարում 

   + 

Սոցիալ-տնտեսական    + 
Մշակութային ժառանգություն    + 

 
Ոռոգման համակարգերի բարելավման աշխատանքների իրականցման տարածքներում 

/ծրագրի ազդեցության գոտում/ բնական լանդշաֆտների, մակերևութային և ստորերկրյա ջրային 

ռեսուրսների, հողային ռեսուրսների, ինչպես նաև բուսական ու կենդանական տեսակների վրա 
բացասական ազդեցություններ չեն կանխատեսվում:  

Ծրագրով նախատեսված աշխատանքները ներառում են ոռոգման համակարգերի 
վերականգնման աշխատանքներ, որոնց ազդեցությունը  բնական լանդշաֆտների վրա կլինի 
նվազագույն` կրելով ժամանակավոր բնույթ:  

Բոլոր շինարարական աշխատանքները նախատեսվում է իրականացնել Լանջաղբյուր 
բնակավայրի համայնքային /վարչական/ նշանակության տարածքներում, որոնց վերաբերյալ 
տեղական ինքնակառավարման մարմինների կողմից կան տրված համապատասխան 
թույլտվություններ:  

Ծրագրի իրականացման արդյունքում ակնկալվող բացասական բնապահպանական 
ազդեցությունները հետևյալներն են. 

- աղմուկ, փոշի, շահագործվող շինարարական մեքենաներից արտանետումներ,  
- ճանապարհների լրացուցիչ ծանրաբեռնվածություն՝ պայմանավորված շինարության 

ժամանակ տրանսպորտային միջոցների կիրառմամբ, 
- շինարարական տարածքներում հողի տեղայնացված էրոզիա,  
- շրջակա միջավայրի և ջրային ռեսուրսների աղտոտում շինարարական և կենցաղային աղբով: 

Ծրագրի շրջանակներում կատարված աշխատանքները նկատելի դրական ազդեցություն 
կունենան բնակչության սոցիալական վիճակի վրա: Արդյունքում ոռոգման համակարգերի 
բարելավման տարածքներում կբարելավի բնակչության կյանքի որակը` խթան հանդիսանալով 
տեղի բնակչության սոցիալական-տնտեսական պայմանների բարելավման համար: 

Վերականգնման աշխատանքների իրականացման արդյունքում ակնկալվում են հետևյալ 
դրական ազդեցությունները. 

- ջրակորուստների կրճատում, ջրային ռեսուրսների առավել արդյունավետ օգտագործում, 
պահպանություն և կառավարում,  

- բնակիչների կենսամակարդակի բարելավում՝ պայմանավորված խմելու ջրի 
հասանելիությամբ:  

- բնակչության սոցիալական-տնտեսական պայմանների բարելավում։ 

Ակնկալվում է, որ մեղմացման միջոցառումների իրականացման արդյունքում զգալի 
մնացորդային ազդեցություններ չեն լինի, քանի որ հեղինակային և տեխնիկական հսկողության 
թիմերում, կապալառու կազմակերպության թիմում ներառված են բնապահպաններ, որոնք 
իրականացնելու են մշտադիտարկումներ և կազմելու են ամսական հաշվետվություններ՝ 
բնապահպանական մեղմացնող միջոցառումների վերաբերյալ: Այս աշխատանքների համար 
տրամադրվող գումարի չափը որոշվում է մրցույթային կարգով, շին. մասնակից ընկերությունների 
կողմից:  

Կապալառու կազմակերպությունը, հսկող և վերահսկող մարմինները պետք է խստորեն 

հետևեն ՇՄԿՊ-ով նախատեսված բնապահպանական մեղմացման միջոցառումների պատշաճ 
իրականացմանը: 

  

6.2. Թափոնների կառավարում   

Նախատեսվող վերակառուցման աշխատանքների իրականացման ընթացքում ծրագրի 
ազդեցության գոտում հնարավոր է առաջանան տարբեր տեսակի թափոններ, որոնք կարող են 
բացասաբար ազդել շրջակա միջավայրի վրա (օր.` ջրային և հողային ռեսուրսների աղտոտում, 
մթնոլորտային օդի աղտոտում և այլն): 

Անվտանգ թափոններ են շինարարական այն թափոնները, որոնք համարվում են ոչ 
վտանգավոր: Ծրագրի շրջանակներում ակնկալվող անվտանգ թափոնները հիմնականում 

կանխատեսվում են ավելցուկային գրունտի տեսքով: Այս անվտանգ թափոնների փոխադրումը կամ 
հեռացումը դեպի համապատասխան վայրեր, նույնպես կարող է բացասական բնապահպանական 
ազդեցություններ ունենալ, սակայն դրանք կկրեն կարճատև բնույթ:  

Վտանգավոր թափոնները կարող են լինել  բռնկվող, քայքայվող, ճառագայթող կամ թունավոր 
և ունենալ ծանր հետևանքներ: Շինարարության ժամանակ առաջացող վտանգավոր թափոնների 
շարքին են դասվում մարտկոցները, օգտագործված յուղերն ու քսուկները: 

Կեղտաջրերը կարող են արտահայտվել շինարարական հոսքաջրերի (կարող են առաջանալ 
շին. հրապարակներում) և կենցաղային կոյուղաջրերի (աշխատողների տնտեսական 
գործունեության արդյունք)  տեսքով և պարունակել տաբեր աղտոտիչներ ու պաթոգեն տարրեր:  

Վերը նշված թափոների վնասակար ազդեցություններից խուսափելու համար նախընտրելի են 
կառավարման հետևյալ սկզբունքները.  

- թափոնների առաջացման կրճատում կամ խուսափում, 
- թափոնների  հնարավորինս կրկնօգտագործում կամ վերամշակում,  
- ՀՀ օրենսդրությամբ սահմանված կարգով առաջացող թափոնների հեռացում` 

համաձայնեցված համայնքի ղեկավարի կամ լիազոր  մարմինների հետ,   
- գոյություն ունեցող հանքավայրերի և թափոնների հեռացման վայրերի օգտագործում 

(նախագծման փուլում ձեռք բերված համաձայնագրերում ամրագրված պայմանների 
համաձայն), 

- շինանյութերի (իներտ նյութեր, բետոն, բետոնյա վաքեր) ձեռք բերում լիցենզավորված 
մատակարարներից, 

- թափոննեի ժամանակավոր կուտակման վայրերի հստակ սահմանում 
(բնապահպանական տեսանկյունից առավել ընդունելի վայրեր, որոնք կհաստատվեն 
համապատասխան լիազոր մարմինների  կողմից): 

Շինարարության ընթացքում վերոնշյալ սկզբունքների կիրառումը թույլ կտա նվազագույնի 
հասցնել թափոնների կառավարման հետ կապված բնապահպանական ռիսկերը: 

Ծրագրի շրջանակներում նախատեսված շինարարական աշխատանքների ժամանակ շին. 
աղբը և ավելորդ բնահողը նախատեսված է տեղափոխել տեղական ինքնակառավարման 
մարմինների կողմից հատկացված վայրեր, իսկ որոշ հատվածներում դրանք կհարթեցվեն տեղում: 

Շինարարական նյութերի մատակարարումը մինչև շինարարական հրապարակներ 
նախատեսված է իրականացնել ավտոմոբիլային տրանսպորտով, որոնք շին. հրապարակներ 
կհասցվեն համայնքային ու դաշտային գրունտային ճանապարհներով՝ չխախտելով ՀՀ 
օրենսդրությամբ սահմանված պահանջները: 

 

6.3. Բնապահպանական ազդեցությունները մեղմացնող միջոցառումներ  

Նախատեսվող գործունեության համապատասխանությունը ՀՀ օրենսդրական պահանջներին 
և նորմերին նախատեսվում է ապահովել, համաձայն բնապահպանական կառավարման պլանի 
(ԲԿՊ): ԲԿՊ-ն պարունակում է նախատեսվող գործունեության բոլոր փուլերի ընթացքում 
(նախագծում, շինարարություն, շահագործում) կանխատեսված հնարավոր անցանկալի 
բացասական ազդեցությունները կանխելու և մեղմացնելու միջոցառումները, ինչպես նաև 
մոնիտորինգի գործողություններ` ստուգելու համար շինարարական աշխատանքների 
իրականացման ընթացքի համապատասխանությունը պլանավորված մեղմացնող 
միջոցառումներին:  

Այն ներառում է նաև մեղմացման միջոցառումներ կապված սոցիալական, առողջապահական 
և աշխատանքի անվտանգության պահանջների կատարման հետ: 

ԲՊԿ հիմնական միջոցառումներից է ձկնապաշտպան կառույցի նախագծումը և կառուցումը։ 
Ձկնապաշտպան կառույցի հակիրճ նկարագրությունը բերված է ստորև. 

Նախագծով նախատեսել ենք գլխամասային կառուցվածքի պատնեշի աջ կողմում՝ 
աստիճանային տիպի ձկնուղի։ Այն ներառվել է աշխատանքային նախագծի համապատասխան 
գծագրական բաժնում։   

ԲԿՊ-ն, որը ներկայացված է հավելված 3-ում, ընդգրկվելու է ծավալաթերթերում և որպես 
անբաժանելի մաս կցվելու է հիմնական կապալառուի մրցութային և պայմանագրային 
փաստաթղթերին:  

ԲԿՊ-ն իրենից ներկայացնում է շրջակա միջավայրի, մարդու առողջության ու շինարարների 
անվտանգության վրա հնարավոր բացասական ազդեցությունների նկարագրությունը, որոնք 
հնարավոր են ծրագրի իրականացման նախագծման, շինարարության և շահագործման փուլերում և 
դրանք կանխող, մեղմացնող  միջոցառումների ցանկը: 

Հիմնական կապալառուն պատասխանատու է լինելու ԲԿՊ-ում ներառված միջոցառումների 
իրականացման համար և իր հերթին համապատասխան պայմանագրային պարտավորություններ է 
նախատեսելու ենթակապալառուի հետ իր պայմանագրերում: 

ԲԿՊ-ում նախանշված մեղմացնող միջոցառումների կատարումը և դրանց 
արդյունավետությունը ստուգելու նպատակով Պատվիրատուի և հեղինակային և տեխնիկական 
հսկողություն իրականացնող մարմինների կողմից կիրականացվեն կանոնավոր մոնիթորինգ 
(հավելված 4), որի շրջանակներում բնապահպանության, սոցիալական և անվտանգության  
հարցերի մասնագետների կողմից կիրականացվեն մոնիթորինգի դաշտային ստուգայցեր: 

Տեխնիկական վերահսկողությունը պետք է իրականացվի ամենօրյա ռեժիմով, որը ներառելու 
է նաև բնապահպանական, սոցիալական, առողջության և աշխատանքային անվտանգության 
հարցերը: Տեխնիկական վերահսկողություն իրականացնող կազմակերպությունը պարտավոր է 
ժամանակին Պատվիրատուին և/կամ նախագծային կազմակերպությանը տեղեկացնել նկատված 
անհամապատասխանությունների վերաբերյալ:  

Ծախսերի արդյունավետության տեսանկյունից նպատակահարմար է համարվել փոշու, 
աղմուկի, ջրի որակի և թրթռումների մակարդակի պարամետրերի չափագրումներն իրականացնել 
այն դեպքերում, եթե ազդակիրների կողմից արձանագրվեն համապատասխան բնույթի 
գանգատներ: 

Նախատեսվող գործունեության իրականացման ընթացքում կներդրվի բողոքների 
արձագանքման մեխանիզմ (ԲԱՄ), որը հիմնականում ուղղված կլինի արտաքին շահագրգիռ 
կողմերի և ազդակիր հասարակության կողմից իրականացվող գործունեության հետ կապված 
դժգոհությունների ստացմանը, գնահատմանն ու լուծմանը:  

ԲԱՄ-ի հիմնական գործառույթները ևս ներկայացված են ԲԿՊ-ում: 

ՀԱՎԵԼՎԱԾ 1. ՈՌՈԳՄԱՆ ՀԱՄԱԿԱՐԳԵՐԻ ԲԱՐԵԼԱՎՄԱՆ ՏԵԽՆԻԿԱԿԱՆ ԼՈՒԾՈՒՄՆԵՐ 

ՀԱՎԵԼՎԱԾ 2. ՇԻՆԱՐԱՐԱԿԱՆ ԱՂԲԻ ՏԵՂԱՓՈԽՄԱՆ ՎԵՐԱԲԵՐՅԱԼ ՏԵՂԵԿԱՆՔՆԵՐ 

ՀԱՎԵԼՎԱԾ 3. ԲՆԱՊԱՀՊԱՆԱԿԱՆ ԿԱՌԱՎԱՐՄԱՆ ՊԼԱՆ (ԲԿՊ) 

Ծրագրի 
գործողություններ 

 

Շրջակա միջավայրի 
վրա հնարավոր 

ազդեցություններ 
 

Առաջարկվող մեղմացնող միջոցառումներ 
 

Միջոցառման 
իրականացնողը 

1. Շրջակա 
միջավայրի վրա 
ազդեցության 
փորձաքննություն և 
դրական 
եզրակացության 
ստացում 

Անկազմակերպ գործունեությունը կարող է 
վտանգ ներկայացնել շրջակա միջավայրի 
համար  

1.1. Մշակվել է բնապահպանական և սոցիալական 
ազդեցության նախնական գնահատման հայտ, որի 
շնորհիվ կմվազի ազդեցությունը շրջակա միջավայրի 
վրա 

ՀԳՇՆ 

2. Հանրային 
քննարկումներ, 
հանրության 
իրազեկում 

Հանրության ոչ պատշաճ տեղեկացվածությունը 
և հնարավոր բողոքները կարող են Ծրագրի 
ժամկետների ձգձգման պատճառ դառնալ: 
 
 

2.1. հայտարարությունները տպագրվել են «Առավոտ»  
օրաթերթում (տես.՝ հավելվաշ 5) 

ՀԳՇՆ, համայնք 

3. Մրցութային և 
պայմանագրային 
փաստաթղթերի 
պատրաստում 

ԲԿՊ-ի պահանջներն անհրաժեշտ է  հաշվի 
առնել աշխատանքային նախագծում, որի 
արդյունքում հնարավոր են բնապահպանական 
բացասական ազդեցություններ՝ ՋևՋ 
համակարգերի շինարարության և 
շահագործման փուլերում: 

3.1. Աշխատանքային նախագիծը մշակվել է հաշվի 
առնելով ԲԿՊ-ում պլանավորված մեղմացնող 
միջոցառումները, որոնք պետք է ներառված լինեն 
նաև մրցութային և պայմանագրային 
փաստաթղթերում: 

ՀԳՇՆ, ՋՏԿ 

4. Շինարարական 
հրապարակի 

բոլոր 
գործողությունները 

ԲԿՊ-ի և Ջրամատակարարման  համակարգերի 
վերակառուցման ծրագրի բնապահպանական 
պահանջների մասին տեղեկատվության 
պակասը կարող է հանգեցնել շրջակա 
միջավայրի վատթարացման:  
Շինհրապարակի մերձակայքում բնակվող և 
շինարարական հրապարակում աշխատող 
մարդկանց ցանկացած հիվանդությունը, 
վնասվածքը կամ մահը վտանգավոր նյութերի, 
շին առարկաների ոչ ճիշտ դասավորման և 
շինհրապարակի ոչ ճիշտ կազմակերպման 
պատճառով անընդունելի է և կպահանջի 
համապատասխան պատժամիջոցների 
կիրառում: 

 
 
 
 
 
 
 

4.1. Անհրաժեշտ է նշանակել բնապահպանա-
կան/աշխատանքային անվտանգության և 
արտակարգ իրավիճակների համար պատաս-
խանատու անձ, ով մշտապես ներկա կգտնվի 
շինհրապարակում: 

4.2. Անհրաժեշտ է ապահովել կրակմարիչի 
առկայությունը և հեշտ հասանելիությունը 
շինհրապարակի բոլոր մեքենաներում և 
հատվածներում: 

4.3. Անհրաժեշտ է ապահովել առաջին բուժ օգնության 
դեղատուփի առկայությունը և հեշտ 
հասանելիությունը շինհրապարակում: 

4.4. Բանվորական և այլ անձնակազմը պետք է 
ապահովվի սեզոնային արտահագուստով և այլ 
անձնական պաշտպանիչ միջոցներով (սաղավարտ, 
շնչառական դիմակ, պաշտպանիչ ակնոց և 
ականջակալ, և անվտանգության գոտի), ինչպես 
նաև անհրաժեշտ է նախատեսել լծակներ դրանց 
կիրառումն ապահովելու համար: 

ՀԳՇՆ 

4.5. Աշխատանքային անվտանգության և առողջության 
հետ կապված միջադեպերը պետք է գրանցել և 
ներկայացվեն   ՋՏԾԻՄ-ին: 

4.6. Աշխատողներին անհրաժեշտ է տրամադրել 
կոնկրետ աշխատանքի անվտանգության 
հրահանգավորում՝ աշխատանքը սկսելուց առաջ: 
Հրահանգավորման վերաբերյալ պետք է  պատշաճ 
գրանցում կատարել գրանցամատյանում: 

4.7. Խստագույնս պահպանել ՀՀ օրենսդրությամբ պա-
հանջվող աշխատանքային անվտանգության 
նորմերը:  

4.8. Անհրաժեշտ է բոլոր աշխատողներին ապահովել 
պաշտպանիչ դիմակներով, ձեռնոցներով և 
COVID19-ի այլ անհատական պաշտպանիչ 
միջոցներով։ 

4.9. Անհրաժեշտ է շին. հրապարակն ապահովել 
ախտահանիչ (ալկոհոլի հիմքով) հեղուկներով և 
անձեռոցիկներով։ 

4.10. Անհրաժեշտ է իրականացնել աշխատողների 
ջերմաչափում։ Յուրաքանչյուր աշխատողի 
ջերմությունը չափել օրական երկու անգամ,  որից 
մեկը՝ աշխատանքի ներկայանալու պահին և 
կատարել համապատասխան նշումներ 
ջերմաչափման գրանցամատյանում: 

4.11. Անհրաժեշտ է  բացառել սուր շնչառական 
վարակների ախտանշաններով (ջերմություն, հազ, 
հարբուխ, դժվարաշնչություն) աշխատողների 
մուտքը շին. հրապարակ: 

4.12. Շինարարական աշխատանքների ընթացքում 
անհրաժեշտ է բացառել  անհատական պաշտպանիչ 
միջոցների համատեղ օգտագործումը կամ 
փոխանակումը, ինչպես նաև իրականացնել 
համատեղ օգտագործվող գործիքների 
ախտահանում մեկ աշխատակցից մյուսին 
փոխանցելիս։ 

5. Հանրության 
իրազեկման 

բարձրացում, 
բողոքարկման 

մեխանիզմ 

Ազդեցության ենթակա կողմերի և համայնքների 
թերի իրազեկվածությունը, տեղեկատվության և 
փոխըմբռնման պակասը կարող է հանգեցնել 
դժգոհությունների կամ վրդովմունքի, որի 
արդյունքում կարող են տեղի ունենալ Ծրագրի 
ժամկետների հետաձգումներ: 

5.1. Շինարարական աշխատանքները սկսելուց առաջ 
նախատեսվում է իրականացնել հանդիպում 
ազդակակիր անձանց հետ և տեղեկացնել ԲԱՄ-ի 
մասին: Հանդիպման ընթացքում կներկայացվի և 
կներդրվի ԲԱՄ-ը` համաձայն որի. 

Ա) Անհրաժեշտ է տեղադրել ցուցանակներ/ 
ցուցապաստառներ, որոնք պարունակում են տեղե-
կատվություն շինարարական կազմակերպության գրա-
սենյակի գտնվելու վայրի, աշխատանքային ժամերի, 
պատասխանատու անձանց, ինչպես նաև հեռախոսա-
համարների մասին, էլեկտրոնային հասցեներ, այդ թվում՝ 

Պատվիրատուի, համապատասխան բաժնի հեռախոսա-
համարներ, էլեկտրոնային հասցեներ: 
Բ)  Գրասենյակում անհրաժեշտ է պահել բողոքների 
գրանցամատյան:  
Գ) Անհրաժեշտ է նշանակել սոցիալական հարցերով 
զբաղվող պատասխանատու անձ, իսկ 15 օրվա 
ընթացքում պատասխանել դիմորդին հարցի լուծման 
վերաբերյալ: 

6.  Նախագծված  
Ջրամատակարարման 
համակարգերի 
կառուցման և այլ 
շինարարական 
աշխատանքներ: 

 

Հողային աշխատանքներ 

 

Շինանյութերի 
փոխադրումներ 

 

Գնահատվում են հիմնականում փոշու 
արտանետումներ. մասնավորապես. 
- հողային աշխատանքների և  

Ջրամատակարարման  համակարգերի 
վերակառուցման, և այլ շին 
գործողությունների ընթացքում, 

- տրանսպորտային միջոցների երթևեկության, 
ինչպես նաև շին տեխնիկայի շահագործման 
ընթացքում։ 
 
 
 
 
 
 
 
 
 
Շինարարական աշխատանքների 
ընթացքում գնահատվում է աղմուկի և 
թրթռումների մակարդակի աճ: 
 

6.1. Օդի աղտոտման և փոշու կառավարում 
6.1.1.  Օդի որակի չափագրումներ կիրականացվեն 

ազդակակիր անձանց համապատասխան 
բողոքների դեպքում: 

6.1.2.  Անհրաժեշտ է իրականացնել կանոնավոր 
ջրցանում շինհրապարակից փոշու 
արտանետումները նվազագույնի հասցնելու 
նպատակով: 

6.1.3.  Անհրաժեշտ է նվազագույնի հասցնել 
շինհրապարակում պահվող նյութերի և թափոնների 
քանակը և պահել կուտակված նյութերը 
հնարավորինս ծածկված վիճակում փոշու 
հնարավոր տարածումից խուսափելու համար։ 

6.1.4. Մեքենաների երթևեկությունն անհրաժեշտ է 
իրականացնել սահմանափակ 30կմ/ժ չգերազանցող 
արագությամբ՝ երթևեկությունից առաջացող 
արտանետումները կրճատելու համար։ 
 

6.2. Աղմուկի և թրթռումների կառավարում 
6.2.1. Աշխատատեղերում աղմուկի և թրթռումների 

մակարդակը պետք է համապատասխանի ՀՀ 
օրենսդրական նորմերին և մակարդակների  
չափագրումներ կիրականացվեն ազդակակիր 
անձանց համապատասխան բողոքի դեպքում: 

6.2.2. Անհրաժեշտ է խուսափել մեքենաների և 
սարքավորումների կայանելուց  զգայուն 
ազդակակիրների հարևանությամբ, ինչպիսիք են՝ 
մասնավոր բնակելի տները, փոքր բիզնեսի կետերը, 
հասարակական շենքերը և այլն։ 

6.2.3. Աղմուկ առաջացնող աշխատանքները անհրաժեշտ 
է իրականացնել օրվա ցերեկային ժամերին՝ 14:00-
18:00: 

6.2.4. Բոլոր մեքենաները պետք է ապահովված լինեն 
համապատասխան խլացուցիչներով, որոնց սարքին 
լինելը պետք է ստուգվի յուրաքանչյուր օր՝ 
աշխատանքները սկսելուց առաջ:  

6.2.5. Անհրաժեշտ է բացառել անսարք վիճակում գտնվող 
մեքենաների օգտագործումը, իսկ դրանց կամ 

խլացուցիչների անսարքինության դեպքում տվյալ 
մեքենան անհրաժեշտ է դուրս բերել 
շինհրապարակից։ 

6.2.6. Անհրաժեշտ է խուսափել թրթռումներ առաջացնող 
աշխատանքներ կատարելուց, իսկ նման 
աշխատանքների անհրաժեշտության դեպքում՝ 
դրանք իրականացնել ցերեկային ժամերին՝  
խստորեն պահպանելով ՀՀ թույլատրելի նորմերի 
մակարդակները: 

6.2.7. Անհաժեշտ է ապահովել բոլոր բանվորներին 
համապատասխան ԱՊՄ-րով, այդ թվում՝ 
ականջակալներով: 

 Ծառաթփային բուսականության վրա 
ազդեցություն։ 
 
 
 
 
 

6.3. Բուսականության պահպանում և  կառավարում 
6.3.1. Անհրաժեշտ է պարբերաբար իրականացնել  

ազդեցության ենթարկված բուսականության 
ջրցանման միջոցառումներ՝ բուսականության վրա 
նստած փոշին հեռացնելու նպատակով։  

6.3.2. Անհրաժեշտ է ապահովել տարածքում առկա 
բուսականության (եթե առկա են) ոռոգման 
միջոցառումները շինարարության ընթացքում: 

6.3.3. Անհրաժեշտ է բացառել տարածքում այն ծառերի և 
թփերի հատումը, որոնք նախագծի համաձայն 
ազդեցության չեն ենթարկվում 

ՀԳՇՆ, շինարարության 
կապալառու 

 Բուսահողի վրա ազդեցություն 
 

6.4. Բուսահողի պահպանում և կառավարում 
6.4.1. Անհրաժեշտ է իրականացնել ազդեցության ենթակա 

հողաբուսաշերտի մերկացում և  ժամանակավոր 
պահեստավորում/պահպանում հրապարակում 
դրա համար նախատեսված վայրում՝ հետագայում 
տարածքի կանաչապատման աշխատանքներում 
օգտագործելու նպատակով:  

6.4.2. Հողաբուսաշերտի պահեստավորումը պետք է իրա-
կանացնել 2մ  չգերազանցող բարձրությամբ կույտե-
րի տեսքով և պաստառներով ծածկված վիճակում:  

6.4.3. Անհրաժեշտ է շինաշխատանքների ընթացքում 
հնարավորինս բացառել հողային մակերեսների  
վրա  անուղղակի  ազդեցություններն, ինչպիսիք են 
շինթափոնների տեղադրում, կեղտաջրերի / 
բետոնաջրերի հեռացում և այլ գործողություններ։ 

6.4.4. Շին. աշխատանքների հողային աշխատանքների 
ծավալների բաժնում ներառված են 
աշխատանքների տեսակներ, որոնք վերաբերում են 
բուսահողի մշակման, ժամանակավոր 
պահեստավորման և վերականգնման 
միջոցառումներին՝ խրամուղու վերին շերտում, որի 
ծավալը կազմում է 613մ3: 

ՀԳՇՆ, շինարարության 
կապալառու 

 Կենդանական աշխարհի վրա ազդեցություն 6.5. Կենդանական աշխարհի պահպանում և ՀԳՇՆ, շինարարության 

կառավարում 
6.5.1. Հողային կամ շինարարական 
աշխատանքների      ժամանակ հայտնաբերված 
կենդանական աշխարհի բնադրավայրերի և/կամ 
միգրացիոն ուղիների  դեպքերը գրանցվեն,  
տեղեկատվությունը տրամադրվի 
պատասխանատու մարմիններին, որոշումներ 
կայացվեն դրանց պահպանմանը կամ փոփոխմանն 
ուղղված միջոցառումների վերաբերյալ  

կապալառու 

 Պատահական հայտնաբերված գտածոներ 
 

6.6. Մշակութային ժառանգություն 
6.6.1. Հողային կամ շին. աշխատանքների ժամանակ հայտ-

նաբերված պատահական գտածոները պետք է 
գրանցվեն, տեղեկատվությունը պետք է տրամադրվի 
պատասխանատու մարմիններին, աշխատանքները 
պետք է հետաձգվեն կամ դրանց կատարման վայրը 
փոփոխվի` գտածոների հետագան պարզելու 
նպատակով 

ՀԳՇՆ, համայնք 

7. Շին հրապարակի 
կազմակերպում: 

Շինհրապարակի ոչ ճիշտ կազմակերպումից 
բխող ազդեցություններ, ազդակիր կառույցների 
և սպասարկվող անձնակազմի վրա:   

 
 

7.1. Անհրաժեշտ է կազմել շին հրապարակի 
կազմակերպման սխեման, որում նշված կլինեն, շին 
նյութերի պահեստավորման, բուսահողի 
ժամանակավոր պահեստավորման, նյութերի և 
թափոնների ժամանակավոր կուտակման տեղերը, 
մեքենաների և սարքավորումների կայանատեղերը և 
այլն: 

7.2. Անհրաժեշտ է հետլիցքն իրականացնել 
հնարավորինս կարճ ժամկետներում և բացառել 
անիմաստ բաց խրամուղիների առկայությունը։ 

7.3. Շինհրապարակի տարածքը պետք է պահել մաքուր և 
կարգավորված:  Իրականացնել շինհրապարակի և 
մոտեցնող ճանապարհների ամենօրյա մաքրում՝ 
ցեխի և փոշու տարածումը կանխելու նպատակով: 

7.4. Անհրաժեշտ է շինհրապարակում ունենալ կեղ-
տաջրերի հեռացման տարա (≥3  մ3) և  հնարավոր 
կեղտաջրերը/բետոնաջրերը հեռացնել նախատես-
ված տարայում։ Տարայում հետերոգեն մասնիկների 
նստեցումից հետո պարզված ջուրը օգտագործել շին 
աշխատանքներում, իսկ հետերոգեն զանգվածը՝ 
որպես շին աղբի հեռացնել աղբավայր: 

ՀԳՇՆ, շինարարության 
կապալառու 

8. Շինհրապարակ 
մուտք և ելք գործող 
մեքենաներ 

Մոտեցնող ճանապարհների վիճակը  
երթևեկության կազմակերպման համար 
գնահատվում է բավարար: 
Երթևեկության և մոտեցման ճանապարհների 
վրա գնահատվում են հետևյալ 
ազդեցությունները. 
 փոշու, աղմուկի և թրթռումների 

մակարդակի աճ, 

8.1. Մեքենաների և բեռնատարների երթևեկությունն 
անհրաժեշտ է կազմակերպել հասարակական 
երթևեկությանը և հիմնական հանրային 
ճանապարհներին նվազագույն անհարմարութ-
յուններ  և վնաս պատճառելու սկզբունքով։ 

8.2. Մեքենաների և բեռնատարների երթևեկությունn 
անհրաժեշտ է կազմակերպել շինհրապարակ 

Շինարարության կապալառու 

 հանրային ճանապարհների վրա ցեխի և 
շին. աղբի տարածում, 

 շինարարական ծանր սարքավորումների և 
փոխադրամիջոցների կողմից 
ճանապարհներին  հնարավոր վնասներ։ 

 
 

մուտքի և ելքի համար նախատեսված 
ճանապարհով։ 

8.3. Անհրաժեշտության  դեպքում,  ձեռնարկել մոտեց-
ման ճանապարհին հասցրած վնասների վերա-
կանգման աշխատանքներ` ապաhովելով ճանա-
պարհի նախնական վիճակը: 

8.4. Անհրաժեշտության դեպքում ձեռք բերել պետ. 
մարմիններից շին տրանսպորտային միջոցների 
երթևեկության ուղիների թույլտվություն  

8.5. Խուսափել գործողություններից, որոնք կարող են 
ճանապարհների խցանումների պատճառ դառնալ: 

8.6. Մեքենաների և սարքավորումների կայանատեղին 
անհրաժեշտ է կազմակերպել միայն սահմանված 
վայրերում: 

8.7. Անհրաժեշտ է ապահովել բեռնատարների ծածկով 
երթևեկումը շինհրապարակը լքելիս: 

8.8. Անհրաժեշտ է ապահովել փոխադրամիջոցների 
սարքավորվածությունը աղմուկի կլանիչներով և 
խլացուցիչներով: 

8.9. Անհրաժեշտ է իրականացնել փոխադրամիջոցների 
տեխնիկական վիճակի  կանոնավոր զննում՝  
վառելանյութի և յուղի հոսքը կանխելու համար: 

8.10. Անհրաժեշտ է դադարեցնել արտահոսքեր ունեցող 
մեքենաների աշխատանքը և փոխարինել պատշաճ 
վիճակի մեքենաներով։ 

8.11. Նախքան շինհրապարակից հեռանալն անհրաժեշտ 
է ապահովել անվադողերը մաքրելու միջոցներով 
(աշխատանքային տեղամասում կոպճային մակե-
րևույթների և փոխադրամիջոցների լվացման միջոց-
ներ՝ համապատասխան արտահոսքի կանխման 
համակարգով) շինարարական աղբն ու ցեխի 
տարածումը կանխելու համար: 

8.12. Պարբերաբար պետք է ստուգել հարակից ճանա-
պարհների վիճակը՝ պարզելու համար շինհրապա-
րակից տարածվող ցեխի առկայությունը, իսկ 
տարածման դեպքում՝ այն մաքրել: 

9. Վտանգավոր 
նյութերի օգտագործում և 
այլ արտակարգ իրա-
վիճակների դեպքեր 
(դժբախտ պատահարներ 
և այլն) 

Վառելիքի կամ յուղի արտահոսքի պատճառով 
հնարավոր է դրանց թափանցում հողի մեջ: 
 
Աշխատողների մոտ կորոնավիրուսային 
հիվանդության (COVID-19) ախտանիշների 
առակայության դեպքեր։ 

9.1. Անհրաժեշտ է նշանակել արտակարգ 
իրավիճակների համար պատասխանատու անձ, ով 
մշտապես ներկա կգտնվի շին հրապարակում։ 

9.2. Անհրաժեշտ է մշակել և իրականացնել վտանգավոր 
նյութերի հետ անվտանգ կերպով վարվելու և 
պահեստավորելու ընթացակարգերը։ 

9.3. Անհրաժեշտ է իրականացնել արտակարգ 
իրավիճակների արձագանքման քայլերի մասին 
տեղեկացնող պաստառների տեղադրում։ 

շինարարության կապալառու 

9.4. Վտանգավոր նյութերի կառավարումը պետք է 
իրականացնել ՀՀ օրենսդրական պահանջներին 
համապատասխան: 

9.5. Շինարարական բոլոր տեղամասերում անհրաժեշտ է 
ապահովել արտակարգ պատահարների դեպքում 
կոնտակտային տվյալները, պատասխանատու 
անձանց և անվտանգության պատասխանատուի 
անուն(ները), հեռախոսահամարները պարունակող 
պաստառների առկայությունը։ 

9.6. Շինարարական աշխատանքների տեղամասերում 
տեղադրել հրդեհաշիջման սկզբնական միջոցներ, 
փակցնել հակահրդեհային անվտանգության 
պաստառներ և այլն: 

9.7. Անբարենպաստ օդերևութաբանական պայմանների 
(քամու արագություն, անհողմություն, մառախուղ) 
դեպքում աշխատանքներն իրականացնել պահպա-
նելով անվտանգության բոլոր կանոները կամ շին. 
աշխատանքները  դադարեցնել մինչ օդերևութա-
բանական պայմանները կլինեն բարենպաստ 
աշխատանքների վերսկսման համար: 

9.8. Արտակարգ  պատահարի դեպքում անմիջապես 
անհրաժեշտ է տեղեկացնել Պատվիրատուին: 

9.9. Անհրաժեշտ է անմիջապես տեղեկացնել Պատաս-
խանատուին աշխատողի մոտ թեթև հազի, ջերմութ-
յան (>37.3oC) բարձրացման կամ ինքնազգացողու-
թյան վատթարացման դեպքում։ 

9.10. Անհրաժեշտ է իրականացնել աշխատողի անմիջա-
կան աշխատանքային տարածքի կամ շփման մակե-
րեսի, օգտագործած գործիքների և անհատական 
պաշտպանիչ միջոցների (սաղավարտ, արտահա-
գուստ և այլն) անհապաղ ախտահանման միջոցա-
ռումներ` հիվանդության ախտորոշման  դեպքում։ 

10. Շինհրապարակ և 
շինարարական 
աշխատանքներ 

 

Շին աղբի տեղադրումը անհամապատասխան 
վայրերում,  ջրահեռացման համակարգ 
ներթափանցող թափոնները և աղտոտիչները և 
շինարարական այն նյութերը, որոնք չեն 
մաքրվում շինհրապարակից իրենցից 
պոտենցիալ վտանգ են  ներկայացնում: 
 

10.1. Հողային հանույթը և այլ շինարարական աղբը 
տեղադրել բացառապես տեղական իշխանության 
կողմից հատկացված վայրում: 

10.2. Կանոնավոր կերպով (3 օրը մեկ) շինհրապարակից 
անհրաժեշտ է հեռացնել շինարարական 
թափոններն ու աղբը՝ փոշին և շին աղբի 
երկարատև կուտակումը և երթևեկության 
խոչընդոտները  կանխելու համար։ 

10.3. Շին հրապարակի տարածքի սահմաններում 
անհրաժեշտ է հատկացնել շին աղբի նախնական 
կուտակման վայր: 

10.4. Անհրաժեշտ է բացառել շինանյութերի և աղբի 
կուտակումը շիհրապարակից դուրս՝ մասնավոր 
կամ հասարակական տարածքում, ինչպես նաև 

շինարարության կապալառու 

Մեղմացնող 

միջոցառումների ինդիկատիվ արժեքը գնահատվում է ծրագրի արժեքի մոտ 1.2-1.5%

տարածքին կից տեղադրված հասարակական 
աղբամանների օգտագործումը՝ շին թափոնների 
հեռացման  նպատակով: 

10.5. Առաջացած երկրորդային օգտագործման համար 
պիտանի նյութերը հեռացնել շինարար կապալա-
ռուի պահեստամաս՝ այլ աշխատանքներում 
օգտագործելու նպատակով, իսկ գոյացած աղբը 
տեղափոխել աղբավայր (տես 10.1 ենթակետ): 

10.6. Անհրաժեշտ է սպառողական հատկությունները 
կորցրած  յուղի թափոնները հավաքել հերմետիկ 
տարայում, պահել հրապարակում՝ ըստ վերը 
նկարագրված կարգի, և հետագայում հանձնել 
լիցենզավորված վերամշակողի։ 

11. Աշխատողների և 
ղեկավար անձնա-
կազմի վերապատ-
րաստում 

Թերի իրազեկվածության և   տեղեկատվության 
պակասից բխող ազդեցություններ: 

11.1. Անհրաժեշտ է իրականացնել բոլոր աշխատողների 
համար ԲԿՊ պահանջների մասին դասընթացներ՝ 
այդ թվում թափոնների ճիշտ կառավարման, 
տարածքը մաքուր պահելու և այլն։  

11.2. Բոլոր աշխատողներին անհրաժեշտ է իրազեկել 
աշխատանքի անվտանգության և արտակարգ 
իրավիճակների արարողակարգի մասին։ 

11.3. Բոլոր վարորդներին անհրաժեշտ է իրազեկել ԵԿՊ-
ի վերաբերյալ: 

ՋՏԿ, ՀԳՇՆ 

12. Շինհրապարակի 
վերականգնումը 

Անհրաժեշտ է շինհրապարակից հեռացնել 
շինարարական նյութերը   թափոնները և շին 
պարագաները 

 
 

12.1. Շինհրապարակից անհրաժեշտ է հեռացնել շինարա-
րության հետ կապված բոլոր պարագաները, այդ 
թվում՝ չօգտագործված նյութեր, թափոններ, մեքենա-
ներ, սարքավորումներ, ցանկապատում և այլն։ 

12.2. Անհրաժեշտ է վերականգնել բոլոր վնասված կամ 
տեղահանված կոմունիկացիաները, ապամոնտաժ-
ման և վերատեղադրման աշխատանքները։ 

12.3. Անհրաժեշտ է շինհրապարակը մաքրել կենցաղային 
և այլ աղբից,  հեռացնել յուղի, վառելիքի արտահոսքի  
հետքերը։ 

շինարարության կապալառու 

13. Թերությունների 
վերացման աշխատանք-

ներ 

Շինարարական փուլի համար սահմանված 
բոլոր ազդեցությունները 

13.1. Անհրաժեշտ է ապահովել  բոլոր մակերեսների` 
այդ թվում՝ ժամանակավոր օգտագործված 
տարածքների վերականգնումը մինչև սկզբնական 
վիճակ: 

13.2. Անհրաժեշտ է ապահովել կանաչապատмան 
աշխատանքները՝ համաձայն կանաչապատման 
նախագծի: 

շինարարության կապալառու 

14. Բնապահպանական 
աուդիտ 

 14.1. Իրականացնել հետշինարարական 
բնապահպանական աուդիտ:  

Համայնք, ՋՏԿ 

ՀԱՎԵԼՎԱԾ 4. ԲՆԱՊԱՀՊԱՆԱԿԱՆ ՄՈՆԻԹՈՐԻՆԳԻ ՊԼԱՆ  

Վայրը/ 
Գործողությունը/ 

Փուլը 

Մոնիթորինգի 
ենթակա 

պարամետրեր 

Մոնիթորինգի 
կետեր 

Մոնիթորինգի գործիքներ/ 
մեթոդներ 

Բնապահպանական 
գործողությունների 

ցուցանիշ 

Պատասխա
նատուներ 

Մոնիթորինգի 
հաճախականություն 

Շ Ի Ն Ա Ր Ա Ր ՈՒ Թ Յ Ա Ն    Փ ՈՒ Լ 
1. Աշխատանք 
ունենալու հնարա-
վորություններ 

Աշխատուժը համալրված է 
տեղաբնակներով 
 

Բոլոր շին. 
հրապարակ 
  

Փաստաթղթերի ստուգում այդ 
թվում՝ կապլառուի կողմից 
աշխատատեղեր` նախատես-
ված տեղաբնակ աշխատողների, 
ցածր որոկավորում ունեցողների 
և կանանց համար  

Կապալառուի կողմից 
աշխատանքի ընդունված 
տեղաբնակ աշխատողների, 
ցածր որոկավորում 
ունեցողների և կանանց թիվը 

Վերահսկող 
կապալառու 

Կսահմանվի Կապալա-
ռուի կողմից աշխատուժի 
համալրման պլանի մեջ 
դիտարկել շինարարական 
գործողությունների 
մոբիլիզացման փուլում 

2. Հանրային լսումներ և 
կապը հանրության 
հետ 

 

- Հանրության տեղեկացվածութ-
յունը շինարարության փուլերի 
վերաբերյալ 

- Ազդակիր կողմերի տեղեկաց-
վածություն Բողոքներին 
արձագանքման մեխանիզմի 
վերաբերյալ 

Բոլոր շին. 
հրապարակ 
 

- փաստաթղթերի ստուգումներ,  
- ստուգայցեր շին տեղամասեր, 
- հանրային լսումներ, 
- բողոքների գրանցամատյանի 

ստուգումներ 

Բողոքներին արձա-
գանքման մեխանիզմն 
իրականացվել է պահանջ-
վող ընթացակարգերին 
համապատասխան  

Վերահսկող 
կապալառու 

Հանրային լսումները՝ շին 
աշխատանքները 
սկսելուց առաջ: 
ԲԱՄ-ը՝ կանոնավոր 
ժամանակացույցին 
համապատասխան: 

3. Տարածքի մաքրում 
քարաբեկորներից  

 

- տարածքի մաքրումը քարաբե-
կորներից իրականացված է, 

- շինհրապարակի մերձակայքի 
բուսականությունը 
պաշտպանված է 

շին. 
հրապարակ 
 

- տարածքի քարաբեկորներից 
մաքրմանը վերաբերվող 
փաստաթղթերի ստուգում,  

- շին. հրապարակ ստուգայցեր 
 

Գրանցամատյանում 
տեղեկատվությունն առկա 
է  

Վերահսկող 
կապալառու 

Կանոնավոր ժամանա-
կացույցին համապա-
տասխան 

4. Շրջակա միջավայրի 
պահպանություն 

 

- նստվածքների առաջացում,   
- փոշու և այլ օդի աղտոտիչների 

արտանետումներ, 
- աղմուկի և թրթռումների 

մակարդակի բարձրացում 

Բոլոր շին. հրա-
պարակներ, շին. 
հրապարակից 
50մ հեռա-
վորության վրա 
գտնվող փոշու, 
աղմուկի, 
թրթռումների 
զգայուն 
ընկալիչներ 

- ակնադիտական ստուգում-
ներ` շինհրապարակ ստուգ-
այցերի միջոցով, 

- բողոքների գրանցամատյանի 
գրառումների ստուգում; 

- փոշու, աղմուկի, թրթռումների 
մակարդակների գործիքային 
ստուգում և վերլուծություն 
բողոքների առկայության 
դեպքում: 

- գրանցամատյանում 
գրանցված բողոքների 
քանակն ու 
կարևորությունը, 

- փոշու, աղմուկի և 
թրթռումների մա-
կարդակը գտնվում է ՀՀ 
գործող նորմերի 
սահմաններում 

 

Վերահսկող 
կապալառու 

Կանոնավոր ժամանա-
կացույցին համապա-
տասխան 

5. Ջրամատակարար
ման 
համակարգերի 
վերակառուցման 
ծրագրի 
Կենսաբազմազա-
նության 
պահպանություն 

- բուսական աշխարհ  
- կենդանական աշխարհ 

 

Շին. 
հրապարակ, 
շին. 
հրապարակի
ն հարող 
տարածք՝ 
Ջրամատակ
արարման 
համակարգե
րի 
վերակառուց

- ստուգումներ` 
շինհրապարակ 
ստուգայցերի միջոցով, 

- բողոքների 
գրանցամատյանի 
գրառումների ստուգում; 

- վերանորոգվող ջրանցքի 
երկայնքով՝ նախատեսված 
գոտուց դուրս, 
բուսականության մաքրման 

- Գրանցամատյանում 
գրանցված բողոքների 
քանակն ու 
կարևորությունը 

- Բույսերի վրա 
ազդեցությունները 
գտնվում են ՀՀ գործող 
նորմերի 
սահմաններում: 

- Կենդանիների վրա 

Վերահսկող 
կապալառու 

Կանոնավոր ժամանա-
կացույցին համապա-
տասխան 

ման 
տարածքներ
ի 
սահմաններո
ւմ  

վերահսկողություն  
- բնական լանդշաֆտներում 

կամ հարակից տարածքում 
կատարվող շինարարական 
հողային մեծածավալ 
աշխատանքների 
վերահսկողություն: 

- շինարարական  
գործողությունների 
սահմանափակում 
խողովակաշարերի գծի 
երկայնքով նեղ միջանցքով: 
տրանսպորտային 
միջոցների /մեքենաների 
տեղաշարժի և 
շինարարական նյութերի/ 
թափոնների անխնամ 
տեղակայման 
վերահսկողություն:  

- հողային աշխատանքների 
վերահսկողություն՝ 
կանխում կենդանիների 
ձմեռման և 
վերարտադրության 
ընթացքում 

- վերլուծություն բողոքների 
- առկայության դեպքում 

ազդեցությունները 
գտնվում են ՀՀ գործող 
նորմերի 
սահմաններում: 

6. Շին աղբի և թա-
փոնների 
տեղադրման 
վայրեր  

- շին աղբի և թափոնների 
տեղադրման գտնվելու վայրը, 
հատակագիծը և կառավարումը: 

 
 

Շին աղբի և 
թափոնների տե-
ղադրման վայրի 
հարևանությամբ 
բնակչությանը 
պատճառված 
անհարմարու-
թյուններ: 

- փաստաթղթերի ստուգում, 
-  ստուգայցեր շին աղբի և թա-

փոնների տեղադրման վայրեր  

- Շին աղբի և թափոնների 
տեղադրման վայրը և հա-
տակագիծը համապա-
տասխանում են պետ. 
մարմինների կողմից 
թույլատրվածին և տարած-
քի կառավարման պլանին,   

- գրանցամատյանում 
գրանցված բողոքների քա-
նակն ու կարևորությունը 

Վերահսկող 
կապալառու 

Կանոնավոր ժամանա-
կացույցին համապա-
տասխան 

7. Երթևեկության և 
մոտեցման ուղիների 
կառավարումը 

- երթուղիների և մոտեցման 
ուղիների գտնվելու վայրերը;  

- բնակչությանը պատճառվող 
անհարմարություննեըը և 
անվտանգության հարցերը  
Ճանապարհներին և այլ կառույց-
ներին՝ հատկապես ջրահեռաց-
ման համակարգերին  
պատճառվող վնասներ: 

Ճանապարհնե-
րի օգտագործում 
սարքավո-
րումների և նյու-
թերի տեղափո-
խության հա-
մար,շինհրապա-
րակի մոտեցման 
մուտքերը 

- փաստաթղթերի ստուգում, 
- շինհրապարակ կատարած 

ստուգայցեր 

- երթևեկության և մո-
տեցման ուղիների համա-
պատասխանությունը 
Պլանի մասնագրերին, 

- գրանցամատյանում 
գրանցված բողոքների 
քանակն ու 
կարևորությունը 

Վերահսկող 
կապալառու 

Կանոնավոր ժամանա-
կացույցին համապա-
տասխան 

8. Վտանգավոր նյու-թերի 
և թափոնների 
կառավարում 

- վառելիքի, յուղերի և այլ 
թունավոր նյութերի 
պատահական կամ մշտապես 
տեղի ունեցող արտահոսքեր 

 
 

Բոլոր շին. 
հրապարակներ  

- փաստաթղթերի ստուգում, 
- շինհրապարակ կատարած 

ստուգայցեր 

- Պատահարների դեպքում 
պատահարների 
հաշվետվության ձևը 
լրացված է, 

- պատահարները 
կառավարվում են 
արտակարգ իրավի-
ճակների պլանին 
համապատասխան: 

Վերահսկող 
կապալառու 

Կանոնավոր ժամա-
նակացույցին համա-
պատասխան 

9. Թափոնների և շին. 
նյութերի կառավարում 

 

- Շինարարական թափոնների և 
նյութերի կառավարումը 
շինարարության ընթացքում  

Բոլոր շին. 
հրապարակներ  

- փաստաթղթերի ստուգում, 
- շինհրապարակ, հանքեր, 

թափոնավայրեր կատարած 
ստուգայցեր  

- շին աղբը, կենցաղային 
աղբը, ոչ պիտանի և 
ավելցուկային նյութերի 
քանակները կառա-
վարվում են Պլանին և 
հրահանգներին 
համապատասխան և 
տեղադրվում են միայն 
թույլատրված վայրում, 

- թափոնների գրան-
ցամատյանը մշակված է և 
պատշաճ վարվում է: 

Կանոնավոր 
ժամանակա-

ցույցին 
համապա-
տասխան,  

 

10. Շինհրապարակի 
վերականգնում, 
բանվորական 
հագուստի, 
անվտանգության 
կանոնների, 
սանիտարահիիենիկ 
կանոնների 
պահպանում 

- Աշխատողների 
սանիտարակենցաղային պայ-
մանները համապատասխանում 
են ՀՀ գործող նորմերին, 

- շինհրապարակը մաքրված է, 
նյութերը և թափոնները 
հեռացված են, 

- բոլոր մակերեսները, այդ թվում՝ 
ժամանակավոր օգտագործված 
տարածքները վերականգնված 
են, 

- շինհրապարակի տարածքը 
բարեկարգված է: 

Տեղամասեր կա-
տարած 
ստուգայցեր 
 

- Աշխատողների սանիտարա-
հիգիենիկ պայմանները հա-
մապատասխանում են ՀՀ 
առողջապահության նախա-
րարի 2012 թ. սեպտեմբերի 19-
ի N15-Ն հրամանով հաս-
տատված «Կազմակերպութ-
յուններում աշխատողների 
սանիտարակենցաղային 
սենքերի» N2.2.8-003-12 
սանիտարական կանոնների և 
նորմերի պահանջներին: 

- Շինհրապարակի որակի, 
բանվորական հագուստի 
կուլտուրայի, անվտանգութ-
յան կանոնների պահպանման 
ուղղված մոնիթորինգն իրա-
կանացված է համաձայն ՀՀ 
կառավարության 2020թ. հու-
լիսի 2-ի նիստի N 87 արձանա-
գրություն պահանջների: 

- Շինհրապարակի վերա-
կանգնման պլանն առկա է:  

- ամբողջ շին աղբը, նյու-
թերի մնացորդները և 
սարքավորումները հեռաց-
ված են շինհրապարակից, 

- թփերի վերատնկման 
վայրը և քանակը 
համապատասխանում են 
նախագծի կանաչա-
պատման պլանին, 

- ապահովված է թփերի 90% 
կպչողականությունը: 

Վերահսկող 
կապալառու 

Շ Ա Հ Ա Գ Ո Ր Ծ Մ Ա Ն   (Թ Ե Ր ՈՒ Թ Յ ՈՒ Ն Ն Ե Ր Ի    Վ Ե Ր Ա Ց Մ Ա Ն)   Փ ՈՒ Լ 
11. Թերությունների վե-

րացման 
աշխատանքներ 

 

- աղմուկի, օդի աղտոտիչների և 
այլ բնապահպանական 
ազդեցություններ 

Ջրամատակարա
րման 
համակարգերի 
տարածքների 
սահմաններում 

Բողոքներ զգայուն ընկալիչների 
կողմից  
 

Բողոքների դեպքում՝ աղ-
մուկի և թրթռումների, օդի 
որակի չափագրումներ 
ստուգելու համար համա-
պատասխանությունը ՀՀ 
օրենսդրական 
պահանջներին 

Համայնք Աշխատանքների 
ավարտից հետո 

12.  Տարածքի 
բարեկարգում 

 

Թփերի և այլ բուսականության 
նորմալ աճ 
 

Բարեկարգման 
բոլոր 
տեղամասերը 

Ստուգայցեր Ծառերի. թփերի և խոտա-
ծածկույթի սանիտարական 
վիճակի ստուգումներ 

Համայնք Աշխատանքների 
ավարտից հետո 

